
Фракциямиз 
ташаббуси билан

2 саЌиФада

Мамлакатимизда 9 май – Хотира ва қадрлаш куни 
умумхалқ байрами сифатида кенг нишонланиши, 
шунингдек, Иккинчи жаҳон урушида ҳалок бўлган 
аждодларимиз хотирасини абадийлаштириш, бугун 
ҳам сафимизда туриб, Ватанимизнинг обрў-эътибори-
ни юксалтиришга, ёшларни маънавий-ахлоқий жиҳат-
дан тарбиялашга ҳисса қўшаётган фахрийларни эъзо-
злаш ҳамда фашизм устидан қозонилган ғалабанинг 
79 йиллиги муносабати билан уруш қатнашчилари ва 
ногиронларини моддий рағбатлантириш мақсадида:

1. Иккинчи жаҳон уруши қатнашчилари ва ноги-
ронларининг ҳар бирига 20 000 000 (йигирма мил-
лион) сўм миқдорида бир марталик пул мукофоти 
белгилансин.

2. Мазкур Фармонни бажариш билан боғлиқ бўл-
ган сарф-харажатлар Ўзбекистон Республикасининг 
республика бюджети маблағлари ҳисобидан амалга 
оширилсин.

3. Қорақалпоғистон Республикаси Вазирлар Кенга-
ши, вилоятлар ва Тошкент шаҳар ҳокимликлари Мудо-
фаа вазирлиги, Миллий гвардия, Давлат хавфсизлик 
хизмати, Ички ишлар вазирлиги, Иқтисодиёт ва молия 
вазирлиги, Маданият вазирлиги, Ўзбекистон маҳалла-
лари уюшмаси, Республика Маънавият ва маърифат 
маркази, Ўзбекистон фахрийларининг ижтимоий фао-
лиятини қўллаб-қувватлаш “Нуроний” жамғармаси би-
лан биргаликда Иккинчи жаҳон уруши қатнашчилари 
ва ногиронларига ушбу пул мукофоти тантанали ҳамда 
байрамона вазиятда топширилишини таъминласин.

4. Мазкур Фармоннинг ижросини назорат қи-
лиш Ўзбекистон Республикасининг Бош вазири  А.Н. 
 Арипов зиммасига юклансин.

Ўзбекистон Республикаси
 Президенти         Ш.МИРЗИЁЕВ

Тошкент шаҳри,
2024 йил 16 апрель

Ўзбекистон Республикаси Президентининг 
ФаРмони

иККинЧи 
ЖаҲон УРУШи 

ҚаТнаШЧиЛаРини 
РаҒБаТЛанТиРиШ 

ТЎҒРиСиДа

Ўзбекистон Президенти 
Венгрия билан кўп қиррали 

ҳамкорликни янада 
кенгайтириш имкониятларини 

қайд этди

Ўзбекистон Президенти 
амалий ташриф билан 

Россияда бўлади

Ўзбекистон Республикаси Президенти 7 май 
куни қўшма Ҳукуматлараро комиссия тадбир-
ларида иштирок этиш учун мамлакатимизга 
келган Венгрия ташқи ишлар ва савдо вазири 
Петер Сийяртони қабул қилди.

Петер Сийярто давлатимиз раҳбарига Венгрия Бош 
вазири Виктор Орбаннинг саломи ва энг эзгу тилакла-
рини етказди ҳамда учинчи Тошкент инвестиция фо-
руми муваффақиятли ўтказилгани билан табриклади.

Учрашувда Ўзбекистон билан Венгрия ўртасидаги 
кўп қиррали ҳамкорликнинг долзарб масалалари 
кўриб чиқилди.

Икки мамлакат стратегик шериклиги изчил му-
стаҳкамланиб, амалий алоқалар жадал ривожланиб 
бораётгани мамнуният билан қайд этилди.

Барча даражаларда фаол мулоқотлар давом эт-
моқда. Кейинги йилларда товар айирбошлаш ҳажми 
икки баробарга кўпайди, қўшма лойиҳа ва корхона-
лар сони ошмоқда.

Саноат, фармацевтика, қишлоқ хўжалиги, балиқ-
чилик, логистика, кўчмас мулк объектларини қуриш 
ва бошқа йўналишлардаги лойиҳаларни илгари су-
риш масалалари кўриб чиқилди. Тошкент вилоятида 
Венгрия ва Европа компанияларининг лойиҳалари 
учун махсус иқтисодий зонани тез фурсатда ишга 
тушириш муҳимлиги таъкидланди.

Гуманитар алмашинув ҳам кенгаймоқда. Талаба-
ларимиз Венгриянинг етакчи олий таълим муассаса-
ларида таҳсил олмоқда.

Шунингдек, халқаро ва минтақавий ташкилотлар 
доирасидаги, шу жумладан Туркий давлатлар ташки-
лотидаги ҳамкорлик масалалари юзасидан ҳам фикр 
алмашилди.

president.uz

ВАЗИР АХБОРОТИ 
ЭШИТИЛДИ

3 саЌиФада2 саЌиФада

2-3 Май кунлаРИ Ўтган учИнчИ тоШкЕнт халқаРо ИнВЕСтИцИя 
фоРуМИда 93 МаМлакатдан кЕлган 2,5 МИнг нафаРдан оРтИқ 
ВакИллаР қатнаШдИ. ЎЗбЕкИСтон ПойтахтИ глобал Мулоқот Ва 
ИнВЕСтИцИяВИй СоҲада ИлғоР тажРИба алМаШИШ МайдонИга 
айландИ. 

ЭндИ даВлат гРантИ 
ЎРИнлаРИ Энг юқоРИ балл 
тЎПлаган абИтуРИЕнтлаР 
танлоВИ аСоСИда 
бЕлгИланадИ. бу Ҳақда 
ПРЕЗИдЕнт  ШаВкат МИРЗИЁЕВ 
ҲуЗуРИда олИй таълИМ 
тИЗИМИ бЎйИча бЎлИб 
Ўтган тақдИМотда айтИб 
ЎтИлдИ. 1 СЕнтябРга қадаР 
ЎқуВ жаРаЁнлаРИнИ тЎлИқ 
қайта кЎРИб чИқИб, янгИ 
тИЗИМнИ жоРИй ЭтИШ бЎйИча 
кЎРСатМа бЕРИлдИ.

ИНВЕСТИЦИЯ ва 
ИШ ªРНИ

ЖАВОБ БЕРМАЙДИ

Ўзбекистон Президенти амалий ташриф билан 
Россияда бўлади Ўзбекистон Республикаси Прези-
денти Шавкат Мирзиёев 8-9 май кунлари амалий 
ташриф билан Москва шаҳрида бўлади.

Россия Федерацияси Президенти Владимир Пу-
тиннинг таклифига биноан мамлакатимиз етакчиси 
кузатувчи давлат раҳбари сифатида Олий Евроосиё 
иқтисодий кенгашининг навбатдаги йиғилишида 
ҳамда Иккинчи жаҳон урушидаги Ғалабанинг 79 
йиллигига бағишланган тантанали тадбирларда 
иштирок этади.

Ташриф доирасида қатор икки томонлама учра-
шувлар ўтказилиши ҳам режалаштирилган.

9 май — хотира ва қадрлаш куни

Энди давлат гранти 
ўринлари энг юқори балл 
тўплаган абитуриентлар 
танлови асосида белгила-
нади. бу ҳақда Президент 
 Шавкат Мирзиёев ҳузурида 
олий таълим тизими бўйи-
ча бўлиб ўтган тақдимотда 
айтиб ўтилди. 1 сентябрга 
қадар ўқув жараёнларини 
тўлиқ қайта кўриб чиқиб, 
янги тизимни жорий этиш 
бўйича кўрсатма берилди.

306 га 625 
Қайд этилишича, ҳозирда бака-

лавриатда 306 та йўналиш, маги-
стратурада 625 та мутахассислик 
бор. Лекин уларнинг айримлари 
халқаро стандартлар ва замона-
вий меҳнат бозори талабларига 
мос эмас. Бу битирувчиларда тўлиқ 
малака шаклланиши ва уларнинг 
ишга жойлашишида муайян қийин-
чиликлар туғдирмоқда.

Шунингдек, олий ўқув юртла-
рида таълим жараёнларини рақам-
лаштирган ҳолда деканатлар ва бо-
шқа маъмурий тузилмаларни опти-
маллаштириш масаласи ҳам муҳо-
кама этилди. 

Олий таълимга қабул тизимини 
янада адолатли қилиш ва давлат 
грантларини иқтидорга йўналтириш 
асосий мақсад ҳисобланади. Ҳозир-
ги қабул тизими, квоталарнинг тақ-
симланиши рақобатни тўлиқ таъ-

минламаяпти. Айрим абитуриентлар 
юқори балл тўпласа-да, топширган 
олийгоҳининг квотаси сонига қараб, 
ўқишга киролмай қолиши мумкин.

ЭндИ нИМа бЎладИ?
Янги тартибга кўра, муайян 

бир йўналишга ажратилган давлат 
гранти доирасида юқори балл тўп-
лаган абитуриент, танлаган олий 
таълим муассасасидан қатъи на-

зар, давлат грантига тавсия этила-
ди. Яъни, юқори балл олган ёшлар 
ўқишга кирмай қолмайди.

Яна бир янгилик: энди давлат 
гранти 4 йилга битта талаба-
га эмас, балки ҳар йили юқори 
баҳоларга эришган талабалар 
орасида қайта тақсимланади. 
Давлат раҳбари бу тизимни адо-
латли йўлга қўйиш, ёшларга ва 
ота- оналарга етказиш зарурлигини 
таъкидлади.

Малака талабИ қатъИй 
кЎРИб чИқИлдИ
Малака талаблари бўйича ҳам дол-

зарб масалалар кўп. Юртимиздаги ай-
рим мезонлар халқаро стандартларга 
ва иш берувчи талабларига тўлиқ мос 
келмайди. Меҳнат бозорида мав-
жуд 8 мингга яқин ишчи касбдан 
5 мингдан ортиғи бўйича малака 
стандартлари ишлаб чиқилмаган. 
Борлари ҳам аниқ ва сифатли эмас.

Шунингдек, малакани баҳолаш 
марказларида сертификатлаш йўлга 
қўйилмаган. Миллий малака тизими-
га доир жараён ва ҳужжатлар элек-
трон платформада юритилмайди.

Шу боис Миллий малака тизи-
мини ривожлантириш институ-
тини ташкил қилиб, иш берув-
чилар билан бирга малака та-
лабларини тўлиқ ишлаб чиқиш 
вазифаси қўйилди.

– Бу аҳоли бандлигига бевосита 
дахлдор долзарб масала. Шунинг 
учун бу борада қонунлар ишлаб 
чиқиб, вазирлик ва идоралар масъ-
улиятини белгилаш, ижроси усти-
дан назоратни кучайтириш керак, 
– деди Шавкат Мирзиёев.

МуҲандИСлИк таълИМИ
Мамлакатимизда йилига 3 мингдан 

зиёд саноат корхоналари ташкил эти-
либ, 146 минг иш ўрни яратилаяпти. 
Уларда йилига 25 мингдан зиёд муҳан-
дис ва технологларга эҳтиёж бор.

Бу йўналишда 33 та давлат олий-
гоҳида кадрлар тайёрланса-да, таълим 
сифати талаб даражасида эмас. Илғор 
хорижий университетларда аллақачон 
тўхтатилган айрим фан ва мутахассис-
ликлар ҳали ҳам ўқитилмоқда. Ўқув 
режа ва дастурларнинг қарийб 
ярми меҳнат бозори ва халқаро 
стандартларга жавоб бермайди.

Мутасаддиларга ушбу таълим 
йўналишида кескин ўзгариш ясаш 
бўйича кўрсатмалар берилди.

Расмий хабарлар асосида
лазиза ШЕРоВа тайёрлади.

Инвестициялар, саноат ва сав-
до вазирлиги хабарига кўра, тад-
бирнинг энг муҳим воқеаларидан 
бири Ўзбекистон ва Қирғизистон 
Бош вазирлари иштирокида мин-
тақавий энергетика лойиҳалари-
нинг (Қамбарота ГЭС-1 ва Явон 
ГЭСни қуриш) хорижий инвестор-
ларга тақдимоти бўлиб ўтди.

Форум доирасида етакчи хо-
рижий компаниялар иштирокида 
амалга оширилиши режалашти-
рилган янги замонавий йирик 
лойиҳаларга старт берилди. Энг 
муҳими, шу орқали янги бизнес 
имкониятлар кашф этилди. Тад-
бир доирасида панель сессияла-
ри, муҳокамалар, бизнес нонушта 
ва давра суҳбатлари ўтказил-
ди. Кичик ва ўрта бизнесни қўл-
лаб-қувватлашда давлат, инве-
сторлар ва тадбиркорларнинг 
роли марказий мавзулардан би-
рига айланди.

Форум якунига кўра, жами қий-
мати $26,6 млрд.га тенг келишув-
лар имзоланди. 

катта кЕлИШуВлаР
Форумда йирик инвестиция 

лойиҳаларини амалга ошириш 
бўйича муҳим келишувларга эри-
шилди:
	 “Data Volt” компанияси 

(Саудия Арабистони) билан ҳам-
корликда “Янги Тошкент”да шаҳар 
инфратузилмасини қуриш ($1 
млрд) ва яшил технологияларга 
асосланган “маълумотлар марказ-
ларини” қуриш ($3 млрд);
	 “Acwa Power” компанияси 

(Саудия Арабистони) билан Қо-

рақалпоғистон Республикасида 
қуввати 5 ГВт шамол электр стан-
циясини ҳамда қуввати 2 ГВт бўл-
ган электр энергиясини сақлаш 
қурилмаларини қуриш ($6,2 
млрд);
	 “Amea Power” компания-

си (БАА) билан Қорақалпоғистон 
Рес публикасида қуввати 1000 МВт 
бўлган шамол электр станциясини 
қуриш ($1,1 млрд);
	 “Saudi Tabrid” компанияси 

билан Нукус, Фарғона ва Қувасой 
шаҳарларида иссиқлик тизимини 
модернизация қилиш ($750 млн);
	 “Nil Shugar” компанияси 

(Миср) билан Жиззах вилоятида 
қанд лавлаги етиштириш ва ша-
кар ишлаб чиқариш ($500 млн);
	 “Shaynxay Knud 

Interneshnl” компанияси (Хитой) 
билан Наманган вилоятида тек-
стил ва тўқимачилик маҳсулотла-
ри ишлаб чиқариш ($205 млн);
	 “Vilmar Interneshnl” компа-

нияси (Сингапур) билан Тошкент 
вилоятида озиқ-овқат маҳсулот-
лари ва чорва учун озуқа ишлаб 
чиқариш ($200 млн).

Шунингдек, форумда дунёнинг 
бир қатор йирик компаниялари 
ҳисобланган Orascom Investment 
(Миср), Bonafarm Group (Вен-
грия), Sayar (АҚШ), Goldwind, 
Sinoma (Хитой), Sam Yapi (Тур-
кия), Pasha Development (Озар-
бойжон), Lasselsberger (Австрия), 
Petrosat Chexelsoton (Эрон) каби 
компаниялар билан қиймати 6,6 
млрд долларга тенг янги инвести-
ция лойиҳаларни амалга ошириш 
бўйича келишувларга эришилди.

ИНВЕСТИЦИЯ ва ИШ ªРНИ

2-3 Май кунлаРИ Ўтган учИнчИ 
тоШкЕнт халқаРо ИнВЕСтИцИя фо-

РуМИда 93 МаМлакатдан кЕлган 2,5 
МИнг нафаРдан оРтИқ ВакИллаР 

қатнаШдИ. ЎЗбЕкИСтон ПойтахтИ 
глобал Мулоқот Ва ИнВЕСтИцИя-

ВИй СоҲада ИлғоР тажРИба алМа-
ШИШ МайдонИга айландИ. 

фоРуМда ПРЕЗИдЕнт ШаВкат 
МИРЗИЁЕВ нутқ СЎЗлаб, бИРонта 
даВлат МаВжуд МуаММолаРИнИ 

ЁлғИЗ ЎЗИ Ҳал қИла олМаСлИгИнИ, 
фақатгИна ЎЗаРо ИШонч доИМИй 

РаВИШда ҲаМкоРлИк қИлИШга аСоС 
бЎла олИШИнИ, СЎнггИ ЕттИ йИл 

МобайнИда ИнВЕСтИцИон МуҲИтнИ 
яРатИШ бЎйИча кЕнг қаМРоВлИ ИС-

лоҲотлаР аМалга оШИРИлганлИгИ-
нИ таъкИдлаб ЎтдИ. олдИнда туР-

ган уСтуВоР ВаЗИфалаРга алоҲИда 
ЭътИбоР қаРатдИ.

улуғбек ИноятоВ,
олий Мажлис қонунчилик палатасидаги
Ўзбекистон хдП фракцияси раҳбари:
— учинчи тошкент халқаро инвестиция фору-

ми халқимиз турмушини яхшилаш бўйича Ўзбеки-
стон дунёга очиқ сиёсат юритаётганининг яна бир 
ёрқин намунаси бўлди.

Президентимиз форумдаги нутқида жаҳон иқтисоди-
ётининг ўсиш суръатлари сўнгги уч йил давомида пасай-
иб бораётгани, тўғридан-тўғри хорижий инвестициялар 
билан боғлиқ тенденциялар ҳам кутилган умидларни 
оқламаётгани, 2023 йилда ривожланаётган давлатлар-
га киритилган инвестициялар умумий ҳажми 9 фоизга 
камайганини қайд этди. бу фикр ва рақамлар дунёда 
очиқ, тенг манфаатли ҳамкорлик бўйича мураккаб 
вазият юзага келаётганини аниқ тушунишимизга 
ёрдам берди. 

Ҳақли равишда таъкидланганидек, ҳеч бир мамлакат 
ўткир муаммоларни якка ҳолда ҳал эта олмаслиги ҳақи-
даги ўзгармас ҳақиқат тобора ойдинлашмоқда. Барча-
мизни қувонтирадигани Ўзбекистон ўзаро ишонч ва 
ҳурмат руҳи, бир-бирини қўллаб-қувватлаш та-
мойилига қатъий амал қилиб, юқори натижаларга 
эришмоқда.

Бундай ютуқлар кейинги йилларда иқтисодиёти-
миз қарийб икки баробар ўсгани, ўтган йилда умумий 
ўсиш 6 фоизни ташкил этгани, инфляция 9 фоизгача 
пасайганида, пировардида, халқимизнинг даро-
мади ошгани, оилаларнинг ҳаёти яхшилангани, 
иқтисодий фаоллик ортаётганида кўринмоқда. 

Дунёда ҳар куни ўзгараётган вазиятда ислоҳотлар-
ни тизимли давом эттириш жуда муҳим. Шунинг учун 
мустаҳкам ҳуқуқий асос яратилди, “Ўзбекистон – 2030” 
стратегияси қабул қилинди. Бу ҳужжатда барқарор 
иқтисодий ўсишга эришиш, ижтимоий ҳимоя ва бошқа 
муҳим йўналишлар бўйича кенг аҳоли қатламлари фи-
крлари асосида 100 та вазифа белгилангани халқимиз, 
давлатимиз дунё давлатлари билан очиқ, ўзаро 
манфаатли ҳамкорликка бундан кейин ҳам тайёр 
эканини англатади.

2030 йилгача аҳоли даромадларини икки баробар 
ошириш, бу кўрсаткич бўйича ўртачадан юқори бўл-
ган давлатлар қаторига кириш мақсад қилинган. Фаол 

ижтимоий-иқтисодий ҳамкорлик билан албатта, бунга 
эришиш мумкин. 

Кези келганда таъкидлаш керакки, халқ билан ба-
маслаҳат, улар билан кенгашиб қабул қилинган қарор 
ва ташланадиган қадамлар мамлакат учун ҳам, унинг 
тараққиёти, одамларнинг розилиги учун ҳам ўта 
муҳим экани  ойдинлашди. бу борада Ўзбекистон 
тажрибаси намуна бўлиши мумкинлиги халқаро 
даражада ҳам эътироф этилмоқда.

Ички сиёсатдаги халқона ёндашув, одамларга яқин-
лашиш ташқи сиёсатда ҳам ўз самарасини бермоқда.

Охирги йилларда мамлакатимизда 60 миллиард дол-
лардан зиёд хорижий инвестициялар ўзлаштирилди. Бу 
– катта натижа. Сабаби, бу орқали юз минглаб ўзбекис-
тонлик ишли бўлди, оиласи ва рўзғорини бут қилиш-
га эришди, ўз уйида, яқинлари даврасида орзуларини 
амалга оширмоқда. Муҳими, халқаро молия институт-
ларининг 14 миллиард доллардан ортиқ маб лағлари 
ижтимоий ва инфратузилма соҳаларига жалб қилинди. 

Нуфузли тадбирда бир қанча мақсадлар, манфаатли 
ҳамкорликни кенгайтириш бўйича устувор йўналиш-
ларга алоҳида тўхталиб ўтилди. Эътибор берсангиз, 
уларнинг ҳар бирида янги иш ўринлари, замонавий 
касб ва соҳаларни ривожлантириш билан боғлиқ маса-
лалар ўрин олган.

Мисол учун, мамлакатнинг IT трансформацияси 
йўналишида охирги бир йилда нималарга эришилгани 
ва келгуси режалар ҳақида сўз борди. Таъкидландики, 
IT хизматлар ва дастурий маҳсулотлар экспорти икки 
баробар ошган. Келажакда бу кўрсаткични 5 миллиард 
долларга етказиш режа қилинмоқда. IT-парк резидент-
лари сони ўн баробар кўпаяди, келгусида 100 минг 
янги иш ўрни яратилади.

Бундай истиқболли ташаббуслар самараси ўлароқ 
яқин бир неча йил ичида Ўзбекистонга хорижий ин-
вестицияларнинг кириб келиш кўлами янада ошади. 
Ўз навбатида, маҳаллий ишлаб чиқарувчилар, хизмат 
кўрсатувчилар учун соғлом рақобат муҳити шакллана-
ди. Ишлаб чиқариш сифати ҳамда ҳажмининг ортиши 
янги иш ўринлари яратиш, истеъмол бозорини тўлди-
риш билан бир қаторда, аҳолининг даромади ҳамда 
турмуш фаровонлиги ошишида ҳам муҳим манба 
бўлади.

Ќамкорлик намунаси

ЖаВОб бЕрмаЙди



7 май куни бўлиб ўтган Қуйи па-
лата йиғилиши ҳам бундан мустас-
но бўлмади. Унда давлатчилигимиз 
равнақи йўлида хизмат қиладиган 
масалалар муҳокама қилинди. Жум-
ладан, мажлисда “аҳоли банд-
лиги тўғрисида”ги Ўзбекистон 
Респуб ликаси қонунига ўзгар-
тириш ва қўшимчалар киритиш 
ҳақида”ги қонун лойиҳаси ик-
кинчи ўқишда кўриб чиқилди.

Қонун лойиҳаси билан иш қи-
дираётган шахслар меҳнат орган-
ларига ортиқча ҳужжатлар тақдим 
этишининг олдини олиш кўзда 
тутилмоқда. Иш берувчи бўш 
(вакант) иш ўринлари мав-
жудлиги тўғрисидаги маълумот-
ларни электрон шаклда юбори-
ши шартлари белгиланмоқда.

Меҳнат органлари томони-
дан бўш иш ўринларига йўл-
ланмалар бериш тартибини та-
комиллаштириш, бандликни 
рағбатлантирувчи субсидиялар 
ва ссуда ажратиш механизмла-
рини тартибга солиш ҳамда те-
гишли вазирлик ва идоралар 
номларини аниқлаштириш ҳам 
лойиҳада назарда тутилмоқда.

Депутатлар қонун лойиҳасининг 
қабул қилиниши аҳолига кўрсати-
лаёган бандлик хизматларининг 
самарадорлигини оширишга, ушбу 
йўналишда юзага келаётган му-
аммоларни бартараф этишга, иш 
берувчилар томонидан маҳаллий 
меҳнат органларига бўш иш ўринла-
ри ҳақидаги маълумотларни тақдим 
этиш жараёнини соддалаштиришга 
хизмат қилишини таъкидлашиб, қа-
бул қилишди.

Йиғилишда “Ҳуқуқбузарлик-
лар ва жиноятларнинг олди-
ни олиш бўйича қўшимча чо-
ра-тадбирлар қабул қилиниши 
муносабати билан Ўзбекистон 
Республикасининг жиноят ко-
дексига ҳамда Ўзбекистон 
Рес публикасининг Маъмурий 
жавобгарлик тўғрисидаги ко-
дексига ўзгартириш ва қўшим-
чалар киритиш ҳақида”ги қонун 
лойиҳаси муҳокамага қўйилди. 

Лойиҳа ярашув институтига ки-
рувчи маъмурий ҳуқуқбузарликлар 
доирасини кенгайтиришни кўзда 
тутмоқда. Яъни, Маъмурий жавоб-
гарлик тўғрисидаги кодексдаги 
моддалар сонини 12 тадан 15 та-

гача кўпайтириш орқали ярашув 
тўғрисидаги институтни қўллаш до-
ирасини кенгайтириш таклиф этил-
моқда. Бу ўз навбатида, одамлар, 
айниқса қариндошлар, яқинлар ва 
танишлар ўртасида келиштиради-
ган тартибнинг мустаҳкамланишига 
хизмат қилади.

Жиноят ва Маъмурий жавобгар-
лик тўғрисидаги кодексларга соғ-
лиқнинг қисқа муддатга ёмонла-
шувига ёки меҳнат қобилиятининг 
унча узоқ бўлмаган муддатга йўқо-
лишига олиб келмаган қасддан ба-
данга енгил шикаст етказиш билан 
боғлиқ жиноий қилмишни декри-
минализация қилиб, уни маъмурий 
ҳуқуқбузарлик тоифасига ўтка-
зиш, шунингдек, ушбу ҳуқуқий 
нормани янги квалификация 
белгилари билан тўлдиришни 
назарда тутувчи ўзгартириш ва 
қўшимчалар киритилмоқда.

таъкидлаш лозимки, ярашув 
институти доирасининг кенгай-
иши қонунчилигимизнинг ен-
гиллашаётганидан далолат бе-
ради.

халқ вакиллари мазкур 
лойиҳани биринчи ва иккин-
чи ўқишда атрофлича қизғин 
муҳокамалардан ўтказишган-
лиги сабабли учинчи ўқишда 
уларда ортиқча саволлар пайдо 
бўлмади ва лойиҳани бир овоз-
дан қабул қилишди.

Шу куни йиғилишда транс-
порт вазири И. Маҳкамовнинг 
“Ўзбекистон Республикаси 
фуқароларининг вақтинчалик 
меҳнат фаолиятини амалга 
ошириш учун қулай ва хавфсиз 
транспорт орқали чет давлат-
ларга етиб боришида шарт-ша-

роитларни таъминлаш борасида 
олиб борилаётган ишлар тўғри-
сида”ги ахбороти ҳам эшитил-
ди.

Маълумот учун, мазкур эшитув 
ҳақидаги палата қарори жорий йил-
нинг 23 апрель куни бўлиб ўтган 
ялпи мажлисда Ўзбекистон Халқ 
демократик партиясининг таклифи 
билан қабул қилинган эди.

Ҳеч кимга сир эмас, бугунги кун-
да хорижда ишлаш истагида бўлган 
фуқароларни чет элга тартибли ва 
хавфсиз жўнатиш бўйича муайян 
ишлар қилиняпти. Маълумотлар-
га қараганда, охирги икки йилда 
Ташқи меҳнат миграцияси агентли-
ги томонидан 70 минг киши ривож-
ланган давлатларга ишга юборил-
ган. 

Шунингдек, 28 та давлатнинг 
300 га яқин иш берувчи ва рекру-
тинг агентликлари билан Ўзбеки-
стондан ишчи кучини жалб қилиш 
бўйича ҳамкорлик шартнома имзо-
ланган. Бундан ташқари, Европа 
давлатлари билан ҳамкорликда 100 
мингдан ортиқ иш ўринларига юрт-
дошларимизни жалб қилиш бўйича 
30 дан ортиқ лойиҳа амалга оши-
рилмоқда.

Мажлисда қайд этилганидек, 24 
та миллий ва хорижий ташувчи-
лар томонидан Россия, Қозоғистон, 
Қирғизистон ва Тожикистонга 37 
та йўналиш бўйича 196 та автобус 
қатнови йўлга қўйилган. Жорий 
йилнинг январь-апрель ойларида 2 
та янги ҳалқаро йўналиш фаолияти 
ташкил қилинган. Шу билан бир-
га, жорий йил давомида 10 та янги 
ҳалқаро автобус йўналишлари очи-
лиши режалаштирилган.

Ахборотда келтирилишича, 

ўтган давр мобайнида мамлака-
тимизда авиация хизматларини 
кўрсатувчи 15 та резидент авиаком-
пания ташкил этилган ва халқаро 
йўналиш ларда Ўзбекистон авиата-
шувлар бозорида хизмат кўрсатув-
чи хорижий авиакомпаниялар сони 
41 тага етган. Йиллик парвозлар 
сони 45 мингдан 85 мингга, йиллик 
авиа йўловчи оқими 4,6 миллиондан 
10,4 миллионга ошган.

Депутатлар амалга оширила-
ётган ишларни эътироф этиш би-
лан бирга, меҳнат мигрантларига 
ҳуқуқий ва моддий ёрдам кўрсатиш 
механизмларини янада кучайтириш 
бўйича қатор таклиф ва тавсиялар 
берди. Хусусан, Халқ демократик 
партияси фракцияси аъзоси Анвар-
хон Темиров вазирга авиачипта-
лар нархи қўшни мамлакатлардаги 
нархлар билан мутаносиб бўлиши 
фуқароларимизга катта енгиллик 
бўлишини, яъни, нархлар мута-
носиб бўлса, улар ортиқча овора 
бўлиб қўшни мамлакатдан эмас, 
балки юртимиздан парвоз қилиши 
мумкин бўлади. Бу ҳам ўз-ўзидан 
фуқароларимизнинг хавфсизлиги 
учун хизмат қилади мазмунидаги 
фикрни илгари сурди.

Депутатлар ва вазирлик мута-
саддилари ўртасида фикр алма-
шиш, таклиф билдириш жараён-
лари анчайин қизиқ ва узоқ давом 
этди. Мажлис якунида депутатлар 
эшитув бўйича тайёрланган қарор 
лойиҳасини қўллаб-қувватлашди.

Шу тариқа Қонунчилик палата-
сининг яна бир мажлиси ўз ниҳоя-
сига етди.

аҳмад қуРбоноВ 
тайёрлади.

 Ҳеч ўйлаб кўрганмисиз, бугун ер юзининг 
қай бир нуқталарида бу қўшиқни соғинганлар, 
эҳ-ҳе, қанча?! Онасини йўқотган гўдаклар 
йиғиси, боласини қора тупроққа қўйган оналар 
фарёди, ўқ овозларию портлашлардан чарча-
ган, топталган юртларда умидсизлик, очлик 

ва қўрқув нола қилмоқда. Бунга шунчаки кўз 
юмиш ҳам, хотиржам кузатиш ҳам мумкин эмас. 
Зотан, бугун ҳар бир давлат учун, ҳар бир халқ 
учун ТИНЧЛИКни асраш, асраганда ҳам кўз қо-
рачиғидай асраш ҳаёт-мамотга айланди.

Аёнки, бизнинг бу осуда кунларимиз 
ўз-ўзидан келмаган. Бунга узоқ ва яқин та-
рих гувоҳ. Бугун орамизда асрни қаритиб, 
умргузаронлик қилаётган мўътабар отахону 
онахонларимиз шоҳид. Айниқса, миллионлаб 
инсонлар ёстиғини қуритган Иккинчи жаҳон 
урушида халқимизнинг кўрсатган жасорати, 
матонати авлодлар оша, даврлар оша ибрат 
намунаси бўлиб келаётгани бежиз эмас.  
Яна ёдга оламиз:  ўша машъум 1941 йил 
арафасида Ўзбекистон аҳолиси 6,8 миллион 
кишидан ортиқ эди. Уруш йилларида 2 мил-
лионга яқин ўзбек фарзанди фронтга кетиб, 
уларнинг 500 мингдан ортиғи жанг майдонла-
рида қаҳрамонларча ҳалок бўлди, 640 минг 
нафари яраланди. Иккинчи жаҳон урушида 
Ўзбекистон жанггоҳлардан келтирилган бир 
ярим миллиондан ортиқ кексалар, аёллар ва 
болаларга бошпана берди, меҳру мурувватни 
бошига тож қилган элимиз ўзи оч қолса ҳам, 
бир бурда нонини уларга тутди.  Бу каби ин-
кор этиб бўлмас факт ва рақамлар фақат бир 
ҳақиқатни – ўзбек  халқининг фронт ҳамда 
фронт ортида ғалабага қўшган ҳиссаси нечоғ-
лик буюк эканини далиллайди. 

— Урушга кетганимда 18 ёшда эдим, —  
дей ди Шўрчи туманида бугун биркам юзни  
қаршилаган пиру бадавлат Раҳмонберди 
ота Мирзараҳимов. —  Ўқчи полкида фа-
шизмга қарши жанг қилганман. У кунлар ёмон 
тушдек хотирамда қолиб кетди. Қанча оталар 
тоғдек ўғилларини йўқотди, қорахат олган 
бўлса ҳам, бир умр фарзанди эшикдан кириб 
келишини кутиб, юраги тутдек тўкилган қанча 
оналарни кўрдим... У кунларни эслашнинг ўзи 
азоб. Шунинг учун ҳам “Уруш ҳақида гапириб 
беринг” деб невара-эвараларим сўраса, бо-
шимдан ўтганларни айтгим келмайди. Тинчлик-
нинг баҳоси йўқ, уни сотиб олиб бўлмайди, бу 
неъматни асраш керак, дейман.

Қумқўрғон туманидаги "Мунчоқ тепа" маҳал-
ласида истиқомат қилаётган, табаррук 101 
ёшли Ҳайит ота Мусаев эса уруш жанггоҳла-
ридан қайтгач, кўп йиллар ўқитувчилик қилди, 
ёшларга таълим берди.

-Уруш ҳеч кимни аяб ўтирмайди, уруш -  ўз 
номи билан уруш, - дейди Ҳайит ота. – Урушга 
борганимда хўроз сўйиш ҳам қўлимдан кел-
масди. Лекин қўлингга қурол олгач, дийданг 

қотаркан, одамлик сиёҳинг йўқоларкан. Ёш-
лигимиз ана шундай оғир даврга тўғри келди, 
уруш майдонларида қанча хунрезликларни, 
ўзим тенги қанча сафдошларимнинг кўзи очиқ 
кетганини кўрдим. Ҳозир ҳам уруш даҳшатла-
ри тушларимга кириб чиқади, хотиралардан 
юрагим оғрийди.  Биз фақат тинчлик учун ку-
рашдик,  фашизм деган бало тупроқларимизга 
кириб келмаслиги учун жон олиб, жон бердик... 
Ҳар байрамда мени йўқлаб келган бугунги 
ёшларга қараб, йигитлик чоғимни эслайман ва 
уларга ҳавас қиламан. Бундай ҳаётни қадрлаш 
керак! Илм, фақат илм олиш керак!

Иккинчи жаҳон урушининг суронли йилла-
рида ва ундан кейинги қийин даврларда яшаб, 
ҳаёт синовларида тобланган, бугун юз билан 
юзлашган паркентлик анорбой ота жали-
лов Франкфурт шаҳрида, Польша ва Германия 
ўртасидаги Одер дарёси бўйларидаги ўрмон-
ларда жангга кирганини, гуруҳ командири си-
фатида “Катюша” ( биринчи марта собиқ Совет 
Иттифоқи томонидан майдонга туширилган 
ракета артиллериясининг бир тури – таҳрири-
ятдан)да  хизмат қилганини хотирлайди. Ота-
хон билан суҳбатлашсангиз, ҳамон тетиклиги, 
фикрлари, хотираси тиниқлиги ҳар бир сўзида 
сезилади

—  Қаерда хавф кўпроқ бўлса, ўша нуқтага 
зарба бердик. 2 май куни уруш тамом бўлди. 
Ҳамма бир-бирини табриклади. Шундан сўнг 
1950 йилгача Германияда хизмат қилдим. Ху-
дога шукр, соғ-саломат юртга қайтдим, Яратган 
берган умрни яшаяпман, —  дейди Анорбой 
ота. 

Фарзандлари, набираю эваралари ардоғида 
қарилик гаштини сураётган Анорбой ота давлат 
томонидан уруш фахрийларига, умуман, кек-
са авлодга кўрсатилаётган юксак эътибор ва 
ғамхўрликдан мамнун эканини эътироф этади.

— Соғлигим яхши, ҳаётдан розиман, —   дея 
давом этади Анорбой ота. —  Қишлоғимдаги 
ўзгаришларни, набираларимнинг, эварала-
римнинг ютуқларини кўриб хурсанд бўламан. 
Дастурхонларимиздаги тўкинликни айтмаса ҳам 
бўлади!.. Буларнинг ҳаммаси тинчлик туфайли. 
Тинчлик бор жойда файз ҳам, барака ҳам бўла-
ди. Инсоннинг қадр-қиммати бўлади.

1944 йилнинг кузида чироқчилик жўра 
Ёдгоровнинг қўлига ҳарбий комиссарият то-
монидан фронтга чақирув қоғозини тутқази-
шади. Уни ёшига эмас, бўйига қараб фронтга 
жўнатишган, фронтга кириб борганида ҳали 
ғўр ўспирин эди. 1945 йилда оёғидан яралан-
ди, санитария батальонида соғлиғини тиклади. 
Уруш майдонларида кечган бир неча ойлар 
ўз уқубатлари билан Жўра бобонинг қалбида 
бир умрга муҳрланди. Ғалабани Германияда 
қарши олган Ж. Ёдгоров уруш вайроналарини 
тиклашда иштирок этиб, 1949 йили қишлоғига 
қайтди. Уйланиб, ўн нафар фарзандни вояга 
етказди. Узоқ йиллар халқ хизматида бўлди.

—  Олов ичида қолган қанча қишлоқларни 
кўрдим, йўқотишларнинг адоғи йўқ эди, — 
эслайди Жўра ота. —  Захиралар тугаб, кунлаб 
оч қолган, ўт-ўланлар билан озиқланган пай-
тларимиз бўлди. Қўл-оёқсиз, чалажон қолган 
қуролдошларимнинг қай бирини айтай?! Кўр-
ганларимиз душманга қарши аёвсиз курашга 
чорларди... Неча йиллар ўтди, мана, ҳали ҳам 
эсласам, ҳаётга тўймай кетган, уруш қурбонла-
ри бўлган тенгдошларим учун юрагим эзилади. 

У кунларни биз кўрдик, авлодларимиз асло 
кўрмасин!

Инсоният тарихида тавқи лаънат билан 
ёдга олинадиган ФАШИЗМ тор-мор этилган, 
чинакам матонат, метин ирода ва қанча 
қонли кўзёшлар эвазига қўлга киритил-
ган ғалабага 79 йил тўлибди. Бу - уч-тўрт 
авлод алмашинуви дегани. Аммо Иккинчи 
жаҳон урушининг изтироблари, оғриқли 
хотиралар ўнлаб авлод алмашинуви юз 
берса-да, унутилмайди. Унутилмаслиги ҳам 
керак. Бинобарин, бугунги тинч ва эркин 
ҳаётимиз учун жасорат кўрсатган аждод-
ларимиз хотирасини ёд этиш, йил сайин 
сафи камайиб бораётган урушнинг тирик 
иштирокчилари ва гувоҳларини – фахрий-
ларимизни ардоқлаш авлодлар учун ҳам 
фарз, ҳам қарздир.

фарида МаҲкаМоВа.

тинчлик ŠўшиЂи

Фракциямиз ташаббуси билан

ВАЗИР АХБОРОТИ ЭШИТИЛДИ

бу қЎШИқнИ ҲаР кунИ тИнглайМИЗ. нЕ бахткИ, ҲаР кунИ. 
қуЁШнИнг ЗаРРИн нуРИдан каМалак Ранг олИб, фаВВоРада 
Ўйноқлаб отИлаЁтган СуВнИнг оВоЗИ, ШудРИнгга чайИнган 
даРахт яПРоқлаРИнИнг МайИн ШИтИРИ, яна бИР тонгнИ қаР-
ШИлаганИдан МаСРуР қуШлаРнИнг чуғуР-чуғуРИ, файЗлИ даС-
туРхон атРофИда дуогЎй нуРонИйлаРИМИЗнИнг ШукРонаСИ, 
бЕғаМ, бЕЗаВол болалаРИМИЗнИнг кулгИСИ, кЎча-кЎйда кун-
далИк юМуШлаРга андаРМон одаМлаР ШоВқИнИ... тунда ЭСа 
уйқуга чЎМган ШаҲаРу қИШлоқлаРИМИЗдагИ СокИнлИкда ҲаМ 
қалбга ҲуЗуР бағИШлоВчИ бИР МуСИқИй СаС боР. 

олИй МажлИС қонунчИлИк ПалатаСИнИнг 
фаолИятИ жуда қИЗИқ жаРаЁн. СабабИ, у ЕРда 
МуҲокаМа қИлИнадИган ҲаР бИР МаСала у қай-
СИдИР қонунга тЕхнИк жИҲатдан туЗатИШга қа-
РатИлган бЎладИМИ, қайСИдИР халқаРо қонун-
нИ РатИфИкацИя қИлИШ бЎладИМИ ЁкИ қайСИдИР 
МаСъулнИ ЭШИтуВ бЎладИМИ, у албатта, тЎғРИ-
дан-тЎғРИ МаМлакат ҲаЁтИга дахлдоР бЎладИ.

Раҳмонберди ота Мирзараҳимов.

анорбой ота жалилов.

жўра ота Ёдгоров.

Ҳайит ота Мусаев.

— Қонунчилигимизда депутатнинг мақоми 
ҳамда ваколатларига тааллуқли масалалар 
мустаҳкамлаб қўйилган, аммо бундан тўғри 
фойдаланувчилар ҳам ва, аксинча, вакола-
ти доирасидаги ташаббусларга жасорати ет-
май, “оч қорним, тинч қулоғим” қабилида иш 
тутувчилар ҳам бор, — дейди Ўзбекистон 
хдП бўстон туман кенгаши раиси Мат-
луба тЎйчИЕВа. — Эътиборлиси, депутат 
ваколатларини янада кенгайтириш чоралари 
давом этмоқда. Яқинда давлат раҳбарининг 
“Маҳаллий давлат ҳокимияти органлари фа-
олиятининг самарадорлигини ошириш чо-
ра-тадбирлари тўғрисида”ги Фармони қабул 
қилинди. Ушбу ҳужжатни ҳаммамиз ўқидик, 
мазмун-моҳиятини англадик. Демоқчи бўлга-
ним, бундан буён фаолиятимизни тўлиқ адо 
этиш учун баҳона қолмади. 

Апрель ойида туман Кенгашининг навбат-
даги сессияси бўлиб ўтди. Унда партиямиз 
гуруҳи томонидан 3 та масала кўрилди. Ху-
сусан, “Маҳаллада тадбиркорликни ривож-
лантириш, аҳоли бандлигини таъминлаш ва 
камбағалликни қисқартириш бўйича давлат 
сиёсатининг устувор йўналишлари тўғри-
сида”ги Президент Фармонининг тумандаги 
ижроси юзасидан камбағалликни қисқарти-
риш ва  бандликка кўмаклашиш бўлими раҳ-
бари вазифасини бажарувчи Ф. Собировнинг 
ҳисоботи тингланди. Шунингдек, умумий 
ўрта таълим мактаблари ўқувчилари  учун 
яратилган тиббий хизмат ҳолатини ўрганиш 
якунлари ҳамда Президентимизнинг “Репро-
дуктив ёшдаги аёллар, ҳомиладорлар ва бо-
лаларга кўрсатилаётган тиббий ёрдам сифа-
тини ошириш кўламини янада кенгайтириш 
тўғрисида”ги қарори ижроси кўриб чиқилди. 
Ҳар бир масала танқидий-таҳлилий муҳокама 
қилинди.

Партиямиздан сайланган депутатлар би-
лан бирга тумандаги мактабларда ўрганиш 
олиб борганимизда, 27 та умумтаълим муас-
сасасидаги ошхона ва буфетларнинг 5 таси 
таъмирталаб экани аниқланди.  Ҳар бир му-
ассасада шароитдан келиб чиқиб, алоҳида 
тиббиёт хонаси ажратиб берилган бўлса-да, 
улар белгиланган тартибда хизмат кўрсатма-
ётир. Яъни  барча умумтаълим мактабидаги 
тиббиёт хоналари тиббий кушетка, шифокор 
столи, тиббий асбоб-ускуналар тўплами каби 
зарур анжомлар билан тўлиқ таъминланма-

ган. Маълум бўлишича, туман тиббиёт бир-
лашмаси ҳамда мактабгача ва мактаб таъли-
ми бўлимига ушбу мақсадда керакли маблағ 
ажратилмаган. Янада таассуфлиси, ўқув-
чиларга биринчи тиббий ёрдам кўрсатишда 
асқотадиган дори-дармонлар таъминотида 
ҳам муаммолар бор.

Мазкур масала партия гуруҳимизда муҳо-
кама қилинди ва тавсиявий характердаги 
вазифалар ишлаб чиқилди. Муаммоларнинг 
ечими юзасидан таклифлар тайёрланиб, 
масъ улларга юборилди. Ўрганилган бошқа 
масалалар юзасидан ҳам фикр-мулоҳазалар 
билдирилди. Камчиликларни бартараф этиш-
га оид қарорлар тасдиқланиб, ижроси ҳамда 
унинг назорати бўйича масъуллар белгилан-
ди. 

Аслида биз қанча масалани ўрганиб, сес-
сияга олиб чиққанимиз муҳим эмас, муҳими 

бу уринишларнинг натижасига боғлиқ. 
— Яшириб нима қилдик, шу пайтгача 

маҳаллий ҳокимият ўзи чиқарган қарорни 
ўзи ижро қилди ва ўз-ўзига ҳисоб берди, —
дейди “бобур хбк” Мчж директори, ан-
дижон шаҳар кенгашидаги Ўзбекистон 
хдП гуруҳи аъзоси Шаҳобиддин Ҳай-
даров. – Натижада бу коллегиал эмас, бир 
ёқлама қарорлар қабул қилинишига олиб 
келди, Кенгаш фикри бўлса-да, таклиф ва 
ташаббуслари ё инобатга олинмади ёки ай-
тилмай қолиб кетди. Бу ҳолатдан “безилла-
ган” депутатлар бора-бора гапирмайдиган, 
катта ташаббусларга қўл урмайдиган бўлиб 
қолди, деб ўйлайман. 

Шунга қарамай, қўл қовуштириб ўтирмай, 
партиямизнинг сайловолди дастурида кўзда 
тутилган ижтимоий ҳимояга муҳтож қатлам 
манфаатларини ҳимоялашга ҳаракат қилиб 
келяпмиз. Имконимиз, балки “қўлимиз” етга-
нича  уларни қийнаётган масалаларга ечим 
топишга кўмаклашяпмиз. Бандликни таъмин-
лаш, поймол бўлган ҳуқуқларни тиклаш, жа-
моатчилик ва депутатлик назорати борасида 
анча ўзгаришлар, олдинга силжишлар бор. 

Яқинда “Кўп квартирали уй-жойларни 
бош қариш тизимини янада такомиллаштириш 
тўғрисида”ги Президент қарорининг Андижон 
шаҳридаги ижроси ўрганилди. Унда “Шинам 
маҳалла”, “Биотехсервис”, “Ёйилма шинам 
хонадонлари”, “Сарикуй обод хонадонлар”, 
“Бизнес дўстлик уйлари”, “Обод дукчи эшон” 
МЧЖ фаолиятига эътибор қаратилди. 6 та 
бошқарув сервис компаниясининг 110 нафар 
ишчи-ходими, 230 дан ортиқ моддий техник 
базаси мавжуд бўлиб, аҳоли билан тузилган 
шартномалари 40 фоизни, мажбурий бадал 
тўловларининг ўртача тушум миқдори шаҳар 
ҳудудида 18 фоизни ташкил этади.

Муаммоли масалалар асосан эски, 1991 
йилгача қурилган кўп қаватли уйларда бў-
либ, юзага келган ҳолатлар аҳоли томонидан 
бартараф этиб келинаётган экан. Бошқарув 
компаниялари раҳбарлари билан ўтказилган 
суҳбатларда кўп қаватли уйларда яшовчи 
фуқаро-мулкдорларнинг аксарияти тўлаши 
лозим бўлган мажбурий бадалларни тўлама-
ётгани ширкатларнинг ривожланишига тўсиқ 
бўлаётгани билдирилди.

Ишчи гуруҳи аъзолари Андижон шаҳри-
нинг “Ёйилма” МФЙдаги 134 та кўп қаватли 

уйга хизмат кўрсатаётган “Шинам маҳалла” 
МЧЖ бошқарув компанияси томонидан обо-
донлаштириш ишлари яхши ташкил этилга-
нига гувоҳ бўлди. Болалар майдончалари, 
катталар учун спорт майдонлари, машиналар 
тўхташ жойлари ташкил этилган, дарахтлар 
ва гуллар экилган, маиший чиқиндиларни 
махсус жойларга олиб бориш учун техника-
лар мавжуд. Коммунал соҳада пайдо бўлади-
ган аварияларни тезкор бартараф этиш учун 
мутахассислар навбатчилиги ташкил этилган.

Шаҳардаги 663 та кўп қаватли уйга хиз-
мат кўрсатувчи “Биотехсервис” МЧЖ бошқа-
рув компанияси томонидан ҳам кўп қаватли 
уйлар мулкдорларига зарур хизматлар кўр-
сатиб келинаётгани аниқланди.

Кўп қаватли уйларда яшаётган фуқаролар 
билан очиқ мулоқотлар давомида уларнинг 
аксарияти бошқарув компаниясининг вази-
фаси, бадал  нималарга асосан белгиланиши, 
зарурат пайдо бўлганда кимга мурожаат қи-
лиш кераклиги каби бирламчи маълумотлар-
га тўла эга эмаслиги маълум бўлди.

Яна бир ҳолат - бу мулкдорлар умумий 
йиғилишини ўтказиш ва қарорларни расмий-
лаштириш (шу жумладан, имзо қўйдириш) 
масаласи бўлиб, бошқарув компанияси ваки-
ли “Шу ҳужжатларга имзо қўйиб беришсин”, 
деб МФЙ ходимига расмий ҳужжатларни бе-
ришар, фуқаролар эса суриштирмай имзо 
қўйиб бераверар экан. Қарабсизки, тушун-
мовчиликлар шу йўсинда катталашиб, муам-
мога, ҳатто турли низоларга ҳам сабаб бўл-
моқда.

Ўйлайманки, бу каби масалалар бошқа ҳу-
дудларда ҳам бор. Уларни ҳал қилишда фа-
оллик кўрсатишимиз, бевосита ваколатимиз 
доирасидаги вазифаларни сидқидилдан ба-
жариш орқали одамларнинг бугунги кундан 
рози бўлиб яшашига кўмаклашишимиз зарур. 
Зеро, халқ вакили депутатликка сайланган 
кундан бошлаб сайловчилар олдида ҳисоб-
дор бўлади. 

— Маҳаллий Кенгашлар ва уларнинг фа-
олиятига оид масала оғриқли томонларимиз-
дан бири, афсуски, — дейди балиқчи тума-
ни 43-умумтаълим мактаби директори, 
туман кенгашидаги ижтимоий-маданий 
масалалар бўйича доимий комиссия 
раиси, Ўзбекистон хдП гуруҳи аъзоси 
одинахон назарова. — Ҳозирги кунда сай-
ловчилар манфаатларини ҳимоя қилиш учун 
ўзининг функционал вазифасидан ортиб, жа-
моатчиликка асосланган депутатлик фаолия-
тини олиб бориш осон эмас. Аммо буни имкон 
қадар уддалаяпмиз. 

Шу жойда бир мисол келтирсам. Гап шун-
даки, бир аёл собиқ турмуш ўртоғининг ва-
фоти олдидан васиятнома ёздириб олган. Уй 
кадастр ҳужжатларини ҳам тўғрилаган ва 
ўгай ўғлини шу уйдан чиқиб кетишини талаб 
қилган. Ўрганишлар давомида кадастр ҳуж-
жатидаги қўпол хатони топдик ва маъмурий 
судга мурожаат йўлладик. Кадастр ходими 
15 ва 18 сотихли, қўрғон девори, дарвоза-
си ва хўжалиги бошқа бўлган иккита ҳовли 
учун битта ҳужжат қилиб берган. 15 сотих 
уйнинг эгаси, яъни аёлнинг ўгай ўғли бун-
дан бехабар бўлган. Суд адолатли қарор 
чиқариб, нақд ўн йиллик жанжалга барҳам 
берилди. 

Аниқки, жойлардаги ижро ҳокимлигига 
унинг қарорларига қарши чиққан депутат ёқ-
майди. Ўз навбатида ижро органининг кам-
чилигини айтиш ёки уларнинг фикрини, ҳи-
соботини инкор этиш маҳаллий Кенгаш депу-
тати учун ўз-ўзига чоҳ қазиш билан баробар. 
Маҳаллий Кенгашлар ишини жонлантириш 
учун эса депутатлар ҳимоясини кучайтириш 
мақсадга мувофиқдир. 

Зилола убайдуллаЕВа,
“Ўзбекистон овози” мухбири.

ДЕПУТАТНИНГ ЌИМОЯСИ

Самарšандда Осиё хотин-
šизлари форуми бўлиб ўтади

КУЧАЙТИРИЛСА, маЌаллиЙ 
кЕнгашлар иши 

ЖОнланади

Форумни ўтказиш ташаббуси 
мамлакатимиз Президенти томо-
нидан БМТ Бош Ассамблеясининг 
78-сессиясида минтақа мамла-
катлари етакчи аёлларининг 
бунёдкорлик салоҳиятини рўёбга 
чиқариш, уларнинг давлат ва 
жамият бошқаруви ҳамда иқти-
содиётдаги иштирокини янада 
кенгайтириш борасида тажриба 
алмашиш мақсадида илгари су-
рилган эди.

 “БМТ-аёллар” тузилмаси би-
лан ҳамкорликда ўтказилаётган 
Форумда элликка яқин хорижий 
давлатлар ва халқаро ташкилот-
лар вакиллари иштирок этиши 
кутилмоқда.

Иштирокчи давлатлар пар-
ламентларининг аёл аъзолари, 
ҳукумат аъзолари, давлат ор-
ганлари ва фуқаролик жамияти 
институтлари вакиллари, ишби-
лармон аёллар, сиёсатшунослар, 
ижтимоий фаоллар, олимлар, 
иқтисодиёт тармоқлари ва турли 
соҳа вакиллари 10 та параллел 
сессия доирасида муҳим мавзулар 
юзасидан фикр алмашадилар. 

Хусусан, хотин-қизларнинг 
фан, таълим ва инновацион 
фаолиятдаги иштироки ҳамда 
рақамли технологиялардан фой-
даланиши, ҳозирги глобал иқти-
содиётда аёлларнинг иқтисодий 
имкониятларини кенгайтириш 

орқали камбағалликни камайти-
риш, тадбиркорлик, етакчилик 
ва инновацияларга жалб этиш 
масалалари муҳокама қилинади.

Шу билан бирга, Барқарор 
ривожланиш мақсадларига эри-
шишда хотин-қизларнинг ишти-
роки масаласи кўриб чиқилади. 
Хотин-қизларнинг иқтисодий 
имкониятларини кенгайтириш, 
бизнес ва жамиятда уларнинг 
иштирокини рағбатлантиришда 
парламентларнинг ўрни, гендер-
га йўналтирилган бюджетлашти-
риш, молиявий имкониятлардан 
фойдаланишда гендер тафовутни 
бартараф этиш, хотин-қизлар ва 
болаларга нисбатан зўравонлик-

нинг барча шаклларига барҳам 
бериш масалаларига алоҳида 
эътибор қаратилади.

 “Яшил” иқтисодиётни тарғиб 
қилиш, иқлим ўзгаришининг 
минтақадаги гендер муаммолар-
га таъсири масаласида ҳамда 
хотин-қизларнинг ҳуқуқ ва ман-
фаатларини ҳимоя қилишда 
нодавлат нотижорат ташкилот-
ларининг илғор тажрибаси ва 
инновацион ёндашувлари ҳам 
кўриб чиқилади. 

Форум якуни бўйича Са-
марқанд декларациясининг қабул 
қилиниши назарда тутилган.

senat.uz

жорий йилнинг 13-14 май кунлари 
Самарқанд шаҳрида “хотин-қизларнинг 
иқтисодий, ижтимоий ва сиёсий ҳуқуқ 
ҳамда имкониятларини кенгайтириш 
масалаларига минтақавий ёндашув” 
мавзусида осиё хотин-қизлари форуми 
ўтказилади.

ШубҲа йЎқкИ, ан-
дИжонда ҲаМ жаСо-
РатлИ, СЎЗИ кЕСкИР, 
талаблаРИ қатъИй 
Ва аСоС лИ дЕПутат-
лаР СонИ оЗ ЭМаС. 
бугун улаР одаМлаР-
нИ ЎйлантИРаЁтган 
долЗаРб МаСалалаР 
ЕчИМИ бЎйИча қан-
дай таклИф-таШабб-
уСлаРнИ ИлгаРИ СуР-
Моқда? СайлоВчИлаР 
МанфаатИнИ таъ-
МИнлаШ, дЕПутатлаР, 
ПаРтИялаР гуРуҲлаРИ 
фаолИятИ натИжа-
доРлИгИнИ оШИРИШ 
учун қандай аМалИй 
чоРа-тадбИРлаР қЎл-
ланИлМоқда? бугун 
ана Шу СаВоллаРга 
жаВоб ИЗлайМИЗ.

» бЕВоСИта 
ВаколатИМИЗ 
доИРаСИдагИ 
ВаЗИфалаРнИ 
СИдқИдИлдан 
бажаРИШ оРқалИ 
одаМлаРнИнг 
бугунгИ кундан РоЗИ 
бЎлИб яШаШИга 
кЎМаклаШИШИМИЗ 
ЗаРуР. ЗЕРо, 
халқ ВакИлИ 
дЕПутатлИкка 
Сайланган 
кундан боШлаб 
СайлоВчИлаР олдИда 
ҲИСобдоР бЎладИ. 

ќар кун ќурмат кўрсатиш керак
²АР ДА¯И¯А ХОТИРЛАБ,

кЎнгИллаР ободлИгИ 
йЎлИда
Ўзбекистон ХДП Шаҳрисабз туман Кенга-

ши ҳамкор ташкилотлар билан биргаликда  
“Обод” маҳалла фуқаролар йиғинида яшовчи 
Иккинчи жаҳон уруши қатнашчиси  Сайдулло 
Жабборов хонадонига йўқлов ташкил қил-
ди. Узоқ йиллар қишлоқ хўжалиги тизимида 
самарали меҳнат қилган, вилоят миқёсидаги 
раҳбарлик лавозимларида фаолият юритган 
фахрийдан кўнгил сўралди, дуоси олинди.

Отахон фаолларга уруш даҳшатлари, у 
кунларнинг ўчмас доғлари ҳақида гапириб 
берди. Ўтмиш хотираларини ёдга олар экан, 
бугунги тинчлик-осойишталикни қадрлаш, 
келажакка интилиш, шукроналик ҳисси билан 
яшаш зарур эканини таъкидлади.

жаСоРат ЭгалаРИнИ Ёд 
ЭтИб...
Ўзбекистон ХДП Тошлоқ туман Кенгаши 

туман ҳокимлиги ва туман мактаб ва мактаб-
гача таълим ташкилоти билан ҳамкорликда 
“Ҳамрак” МФЙдаги 5-умумтаълим мактабида 
Хотира ва қадрлаш куни олдидан маъна-
вий-маърифий тадбир ўтказди. 

Унда сўз олганлар тинчликни қадрлаш, 
ёши улуғ инсонларнинг насиҳатлари, ўгитла-
рига қулоқ тутиш, уларнинг дуосини олишда 
ҳикмат кўп эканини таъкидладилар. Ёшларни 
ватанпарварлик руҳида тарбиялашда кекса 
авлод вакилларининг ўрни муҳимлиги,  уруш 
жанггоҳларида аждодларимиз кўрсатган жа-
сорат ҳаётий мисоллар билан ёдга олинди. 

Мактаб ўқувчилари тайёрлаган байрам 
дас тури барчага хуш кайфият улашди.

фахРИйлаР бИлан 
учРаШуВ
Бухоро. Партияда ишлаб, шахсий фази-

латлари, жонкуярлиги ва фидойилиги билан 
обрў-эътибор қозонган фахрийларимизнинг 
сафи кенг. Уларнинг хизмат ва ҳаёт йўли 
ёшлар учун чинакам ибрат мактабидир. 
Ўзбекистон ХДП Бухоро вилоят Кенгашида 
“Фахрийлар кенгаши” аъзолари ва фаоллари 
учун байрам дастурхони  устида самимий суҳ-
бат ташкил қилинди. Тадбирни вилоят партия 
Кенгаши раиси З.Тўйева очиб берди. 

“Баркамол авлод” болалар маркази томо-
нидан мусиқали чиқишлар барчани хушнуд 
қилди. Сўзга чиққан фахрийлар сайловолди 
дастури учун кексалар, пенсионер ва нафақа-
даги инсонлар, ўзгалар парваришига муҳтож 
қатлам вакилларини қўллаб-қувватлаш, улар-
нинг манфаатларини ҳимоя қилиш борасидаги 
таклиф ва ғояларини билдирдилар. 

Тадбир сўнггида партия мақсадларини 
аҳоли орасида тарғиб этишда ўз ҳиссасини 

қўшиб келаётган  фахрийлар, фаол аъзолар 
Ўзбекистон ХДП Марказий Кенгаши раиси-
нинг эсдалик совғалари билан тақдирлан-
дилар. 

Ўзбекистон ХДП Хоразм вилоят Кенгашида 
ҳам ана шундай тадбир ташкил этилди. Унда 
“Фаҳрийлар кенгаши” аъзолари ва фаол-
лари билан учрашув бўлиб ўтди. Ёши улуғ 
инсонларнинг ҳаёт тажрибаларини тинглаш, 
уларнинг маслаҳатлари, таклифларига қулоқ 
тутиш ҳамиша яхшиликка хизмат қилган. Бу 
галги маънавий-маърифий тадбир айни шу 
мақсадга қаратилди.

Тадбирда партия дастурининг янада ҳаё-
тийлигини таъминлаш, одамларга яқинла-
шиши учун нималар қилиш, қандай ташаб-
бусларни илгари суриш масаласида фикрлар 
билдирилди. 

Қорақалпоғистонда ҳам фахрийлар ишти-
рокидаги тадбир кўтаринки руҳда бўлиб ўтди. 
Ўзбекистон Халқ демократик партияси тизи-
мида самарали меҳнат қилган ёши улуғ нуро-
нийлар билан уч авлод учрашуви ўтказилди. 
Унда Қорақалпоғистон Республикаси Жўқорғи 
Кенгесидаги ЎзХДП фракцияси аъзолари, халқ 

депутатлари туман ва шаҳар Кенгашларида-
ги партия гуруҳи,  “Фахрийлар Кенгаши” ва 
“Ёшлар қаноти”  фаоллари, оммавий ахборот 
воситалари вакиллари иштирок этди. 

Очиқ мулоқот асносида фикрлар хил-
ма-хиллигига, янги таклифларга гувоҳ бўлин-
ди. Сайловолди дастурига ижтимоий ҳимоя 
самарадорлигини оширишга доир таклиф-ғоя-
лар тингланди. Қорақалпоғистонлик партия 
фахрийлари ҳам байрам совғалари билан 
уйларига қайтдилар.

Партиянинг Тошкент вилоят кенгашида ўт-
казилган фахрийлар учрашувида таъкидлан-
дики, мамлакатимизда кекса авлоднинг ҳуқуқ 
ва манфаатларини таъминлаш йўлида кенг 
кўламли ислоҳотлар амалга оширилмоқда.   
Нуронийларимизга тиббий хизмат кўрсатиш-
нинг сифат даражасини ошириш, ижтимоий 
хизмат тизимини такомиллаштириш, манзил-
ли ижтимой ҳимояни кучайтириш, моддий 
ёрдамни кенгайтириш борасидаги амалий 
ишлар ҳам тилга олинди. Бу жараёнда партия 
ташкилотлари ва депутатларнинг иштирокини 
фаоллаштириш учун нималарга эътибор қара-
тиш зарурлиги бўйича фикрлар билдирилди. 
Фахрий ёрлиқ ва эсдалик совғалари нуроний-
лар руҳини кўтарди.

Тошкент шаҳар партия Кенгаши бу кун ну-
ронийлар ва кайвонилар билан гавжум бўлди. 
“Фахрийлар кенгаши” аъзолари иштирокида 
бўлиб ўтган мулоқотда ўтганлар ёд этилди, 
ҳаққига дуолар ўқилди. Ҳаёт қийинчиликла-
рида тобланган инсонларнинг вазмин, босиқ 
ва доно фикрлари, ўгитлари ёшларни бефарқ 
қолдирмагани рост. 

 Партиянинг электорати бўлган ёлғиз кек-
салар, пенсионерлар, нафақадаги шахслар, 
умуман, ижтимоий ҳимояга муҳтож қатлам 
вакиллари манфаати ҳимоясини янада ку-
чайтириш учун нималар қилиш мумкин, де-
ган савол атрофида ёшлар вакиллари ҳам ўз 
таклифлари  билан ўртоқлашди.

Жиззах вилояти партия Кенгашида бў-
либ ўтган учрашув аввалида йиғилганлар 
ижтимоий ҳаётимиздаги долзарб масалалар, 
ислоҳотлар ва олдинда турган муҳим сиёсий 
жараёнлар борасида сўз юритди. Билдирилган 
ғоя ва таклифлар Марказий Кенгаш сайловол-
ди дастурини тайёрлаш бўйича экспертлар 
гуруҳига тақдим этилиши белгилаб олинди.

Тадбир доирасида нуронийлар эл-юрт 
озодлиги ва мустақиллиги учун курашган, 
мустабид тузум давридаги оммавий қатағон-
лик сиёсати туфайли қурбон бўлган ватан-
дошларимизнинг номларини поклаш ҳамда 
хотирасини абадийлаштириш мақсадида таш-
кил қилинган “Қатағон қурбонлари” хотираси 
музейи ҳамда Шароф Рашидов уй-музейига 
ташриф буюрдилар.

Зилола убайдуллаЕВа,
Ўзбекистон хдП ахборот хизмати 

раҳбари.

» турли давлат 
ва нодавлат 
ташкилотлари, 
идоралар 
вакиллари, 
мутасадди 
раҳбарлар 
қаторида 
депутатлик 
бирлашмалари, 
сиёсий партиялар 
фаоллари ҳам 
нуронийлар 
ҳузурида бўлиб, 
уларнинг 
суҳбатини 
олмоқда, байрам 
совғаларини 
улашмоқда. 

хотира ва қадрлаш куни муносабати 
билан жойларда уруш ва меҳнат фахрий-
ларини йўқлаш, юртимиз тинчлиги йўли-
да мардларча ҳалок бўлган Ватан ҳимоя-
чиларининг оиласидан хабар олиш, уму-
ман, эзгулик, меҳр-мурувватга йўғрилган 
хайрли тадбирларнинг қамровини, суръ-
атини ошириш анъанага айланган. жум-
ладан, турли давлат ва нодавлат ташки-
лотлари, идоралар вакиллари, мутасадди 
раҳбарлар қаторида депутатлик бирлаш-
малари, сиёсий партиялар фаоллари ҳам 
нуронийлар ҳузурида бўлиб, уларнинг 
суҳбатини олмоқда, байрам совғаларини 
улашмоқда. 

дарвоқе, бундан атиги икки ярим йил 
олдин Иккинчи жаҳон уруши қатнашчи-
лари республикамизда 660 нафарни таш-
кил этар эди. бугун эса уларнинг сони 70 
нафар атрофида. Шунинг ўзиёқ ИнСон 
учун, хайрли амаллар учун ҳар бир фур-
сат ғанимат эканини англатади.

ЁДДА ŠОЛГАН ЌИКОЯЛАР
кЎПРИк
Биз Фарҳод ака билан китоб орқали яқин-

дан танишганмиз.
Кимсан – Ўзбекистон халқ ёзувчиси 

Фарҳод Мусажонов-а?!.
Ўша кезларда менинг “Ой япроғи” номли 

шеърлар китобим нашр қилинган эди. Уюшма 
(Ўзбекистон Ёзувчилар уюшмаси – таҳририят)
да ишлардим.

Бир куни Фарҳод ака билан менинг хо-
намда кўришдик. Анча хушҳол!.. Лекин ўша 
кунларгача биз бир-биримизни ғойибона бил-
сак-да, яқиндан таниш эмас эдик. Ҳол-аҳвол 
сўрашганимиздан сўнг китобимга дастхат 
ёзиб бердим.

Эртаси куни Фарҳод  ака қўнғироқ қилиб: 
– Турсун Али, мен сизнинг ижодингиз-

ни “Ой япроғи” китобингиз орқали билдим. 
Яхши!.. – дедилар. – Сиз япон шеърияти сир-
ларини ўрганиб, ўзингизга хос шеърлар ёзар 
экансиз. Шеърларингиз қисқа, образ-таш-
беҳларга тўлалиги, умуман, рангинлиги билан 
менга ёқди. 

Рост, шунингдай катта ёзувчининг бу-
нингдай холис, самимий эътирофидан мен 
хурсанд бўлдим. Жуда!

– Ҳозир мен сизга набирам орқали “Лабз” 
номли китобимни жўнатяпман, – дедилар 
Фарҳод ака янаям дилкаш оҳангда. – Биз 
бир-биримизни ўқишимиз керак экан, Турсун 
Али!..

– Мен сизнинг кўп китобларингизни ўқи-
ганман, Фарҳод ака, – дедим жавобан қисқа 
ва лекин унутилмас суҳбатимиз якунида 
хайрлашаётиб. – Сиз асарларингизда шаҳар 
болаларининг характерини бўямай-бежамай 
беришингиз менга хўп маъқул бўлган, Фарҳод 
ака!

Ойбек домла таъкидлаганларидек, китоб 
нафақат офтоб, балки кўнгиллараро жафокаш 
кўприк ҳам экан.

ақИда
Ўзбекистон халқ шоири Анвар Обиджон 

билан Юнусободда, кўп қаватли уйларнинг 
бирида қарийб ўн олти йил ёнма-ён яшадик. 
Яна-тағин “Юлдузча” номли нашриётда бирга 
ишлаганмиз.

Ўзбек билиб айтган экан: ҳовли олма, 
қўшни ол.

Анвар ака билан ҳамиша бирга эдик, ҳам 
маслакдош, ҳам сирдош. Маҳалла-кўйда, 
узоқ-яқинда бирор тадбир бўлса, бирга бо-
рар, бир тўй-ҳашам  бўлса, қутлаб, маърака 
бўп қолса, бирга кўнгил сўрардик.

Анвар ака бир қараганда боладай содда, 
бир қараганда пишиқ-пухта... Ҳам раҳмдил, 
ҳам сахий. Маҳалла болаларини йиғиб суҳ-
батлашар ва улар кўнглига йўл топар, бола-
лар ҳам Анвар акани яхши кўришар, узоқдан 
кўриниши билан ўз оғалари, ўз дўстларидай 
ўраб олишар, гоҳ-гоҳо баракали қалам ҳақи 
олганларидами, Анвар ака кичкинтой дўстла-
рини музқаймоқ билан сийлар ҳам эди.

Бир куни адиб Саъдулла Сиёев тўйига бир-
га йўл олдик. У даврларда тўйлар кўп қаватли 
уйлар ҳовлисида ўтказиларди. 

Олдинда Анвар ака.
Мен орқароқда.
Топган бир даста гул, топмаган бир боғ 

пиёз, деганларидек,  Анвар ака Саъдулла ака 
билан кўришаётиб тўёна бериб ўтди.

Мен, начора, оғзаки қутлаб қўя қолдим.
Тўйдан сўнг уйга йўл тортаётганимизда, 

ҳазиллашиб “Анвар ака, Саъдулла акага 
тўёна иккимиздан-да-а?!” дейишим билан 

шоирнинг шунақаям жазаваси қўзидики, асти 
қўяверинг.

Ҳа, шундай. Гарчи Анвар Обиджон ҳазил 
шеърлар, ҳажвиялар ёзса-да, бунингдай но-
зик масалаларда ҳазил-пазилни тан олмас, 
яъни ўз ақидасида собит эди.

ЁлғИЗИМ
Бетакрор дарвеш, беқиёс шоир Абдували 

Қутбиддин феълу аъмолига кўра, ҳеч кимлар-
га ўхшамас ажойиб замондошимиз эди.  

Биз ҳар гал минг йиллик қадрдонлардай 
кулиб-қувнаб, бир-биримизга талпиниб кўри-
шар эдик. 

У даврларда Абдували Қутбиддин “Ёзувчи” 
нашриётининг Бош муҳаррири. Мен эса автоу-
ловимда шикастланиб, уч ойлардан бери уйда 
даволанаётган қаламкаш.

Бир куни аллақанча шеърларимни, асосан 
таваллоларимни Абдувалининг фикрини би-
лиш умидида ўқигани бердим. 

Ажаб, фалакнинг гардишини қаранг, мен 
кутмаган кунларнинг бирида Абдували қўнғи-
роқ қилиб, ҳийла босиқ, хотиржам оҳангда 
“Китобингизнинг корректурасини ўқиб бера-
сизми?” деди.

Мен ҳаяжонданми, раҳматлар ёғдиришнинг 
ўрнига:

– Ахир, қўлёзмаларимга фикрингизни 
олиш учун берган эдим-ку! – деганимни эс-
ласам, ҳали-ҳамон пешонамга тер кўпчийди.

Ўшанда Абдували, адабиётимизнинг бир 
азамат шоири қўлёзмамга “Ёлғизим” деб ном 
қўйиб, ўз муҳаррирлигида “Шеърият бўстони” 
туркумида китоб тайёрлаган экан. 

Кутубхонамда китобларим кўп. Жуда! Ле-
кин китоб жавонларимда бир-бирига қапиш-
ган энг азизларидан ҳам азизроғи иккита: 
бири – “Лабз”, иккинчиси – “Ёлғизим”.

Э воҳ, кафтимни манглайимга босиб ўй-
ласам, айни замонамизда Фарҳод акадай, 
Абдувалидай адабиёт фидойилари барчамизга 
орзу, барчамизга армон.

таШаббуС
“Юлдузча” нашриёти ташкил этилганидан 

сўнг жамоага асосан эртасига умидини тиккан 
ёш-яланглар йиғилдик. Албатта, нашриётда 
Тўлқин Алимов, Тожибой Мирқосимов (ишлаб 

чиқариш бўлими бошлиғи), Шоҳида опа (кор-
ректура бўлими бошлиғи), шоир Шамси Одил 
каби катта муҳаррирлар ҳам бор эди. 

Нашриёт йилдан-йилга таниқли адиб ва 
шоирларнинг сара-сара китобларини чоп эта-
ётгани асносида ижодкорларнинг ҳам, китоб-
хонларнинг ҳам эътиборини қозониб борди.

Ниҳоят, мавриди етиб жамоамиз раҳбар-
ларининг сайъ-ҳаракатлари самараси ўлароқ, 
нашриётга “Чўлпон” номи берилди.  

У даврларда энди-энди Абдулҳамид Чўл-
пон, Абдурауф Фитрат, Усмон Носир, Абдулла 
Қодирий, Беҳбудий, Мунавварқори, Абдулла 
Авлоний номлари оқлана бошлаганида Озод 
Шарафиддинов нашриёт таҳририяти илти-
мосига биноан Чўлпон ҳақидаги машҳур ва 
лекин ўз замонасидаёқ тақиққа учраган қў-
лёзмасини ҳамда Чўлпон шеърларини нашрга 
тайёрлаб берди.

Хуллас, йиллар сайин нашр қилаётган 
китобларининг салмоғи ва савиясига кўра, 
“Чўлпон” нашриёти республика матбаа ола-
мида ўз овозига, мамлакат маънавий ҳаётида 
эса ўз мавқеига эга забардаст жамоа мақоми-
га эришгани айни ҳақиқатдир.    

Ўшандай серзавқ кунларнинг бирида 
ажойиб шоир, садоқатли дўст, ташаббускор 
замондошимиз Аъзам Ўктам менга:

– Турсун Али ака, сиз шеърларингизни  
саксон-юз бетли китобга мослаб, қўлёзман-
гизни менга топширсангиз, – деди одатича 
майингина кулиб. – Сиздан кейин бирин-би-
рин Чори Аваз ҳамда менинг ҳам китобларим-
ни нашрга тайёрлардик.      

– Аъзамжон, қандоқ бўларкан? – дедим. 
– Нашриёт болалар адабиётига мўлжаллан-
ган-ку! Ўзимиз шу ерда ишласак, гап-сўз бўп 
кетмасмикан?

– Кўрасиз, яхши бўлади, – деди Аъзамжон 
қатъий ишонч билан. – Буёғини менга қўйиб 
бераверинг!

Рост, чиндан ҳам яхши бўлди: аввал ме-
нинг, сал сўнгроқ Аъзам Ўктам, кўп ўтмай, 
Чори Авазнинг китоблари нашр қилинди.   

Нашриётнинг довруғи эса достон! Бир-бир-
ларидан ўзғир шоирлар турнақатор ёғилиб- 
ёпирилиб келавердилар: Иқбол Мирзо, Вафо 
Файзуллоҳ, Абдунаби Бойқўзи... Муаллифлар 
шодумон! Айниқса, ҳаваскор шоирлару китоб-
хонлар севинчини айтмайсизми?!

Лекин, минг-минг афсус ва надоматлар 
бўлғайки, қайсики  жамиятда жасорат ва та-

шаббус бўғиларкан, ўшал жамиятнинг охири 
войдир, деганлари ҳам айни ҳақиқат экан. 
Ана исботи – бир ёмоннинг дастидан мавж ур-
ган дарё қурур, деганларидай таг-туби билан 
нашриётимиз йўқотиб юборилди. 

Эсиз, эсиз-а...

нафаС
Мирпўлат Мирзо билан биз устоз Абдулла 

Ориповнинг шогирдлари бўлганимизданми 
ёки кўнгил яқинлигиданми, жа қалин дўст-би-
родар эдик.

Бир куни (бундан ўн-ўн беш йиллар аввал) 
катта бир тадбирдан кейин Мирпўлат ака 
менга сокин овозда:

– Турсун Али, юринг. Менинг машинамда 
Озод Шарафиддинов домлани уйига элтиб, 
сўнг Дўрмонга бирга жўнаймиз, – деди.

Биз Озод акани машинага ўтқазиб, Аҳмад 
Югнакий маҳалласи томонга йўл олдик.  

У даврларда кўпчилик орқаваротдан Озод 
акани: “Озод муаллим” деб аташарди.

Қаранг, биргина муаллим атамасида бир 
дунё мазмун, бир олам маъно: устоз, аллома, 
одамохун, фидойи...

Чиндан ҳам, Озод ака (охиратлари обод 
бўлсин) адабиётимизнинг чинакам фидойи-
ларидан эди. Биргина мисол,  рус чоризми 
давридаёқ тақиққа учраган Лев Толстой ҳаз-
ратларининг машҳур “Иқрорнома” асарининг 
таржимаси – ўзимиздаги турфа тақиқ ва таъ-
қибларга қарамай “Жаҳон адабиёти” журнали-
да нашр қилинганию кўп ва хўп шов-шувлар 
билан қўлма-қўл ўқилганини бир эсланг!

Йўлакай ўзаро суҳбатимиз чоғида Озод 
ака дабдурустдан:

– Мирпўлат! – дедилар ўта дилкаш ва 
бағоят самимий оҳангда. – Турсун Алининг 
шеърлари чет эл шеъриятига яқин. Шеърла-
рини журналимизда берсак-чи?..

Бунингдай қувончбахш таклифни эшита-
ётиб кўнглим бир ҳаприқди.

Мирпўлат ака:
– Майли, – деди.
Озод акани уйларида қолдириб, Дўрмон 

сари елаётганимизда, ҳаяжонимни яширолмай 
ахийри:

– Мирпўлат ака, бир туркум шеърларимни 
тайёрлайми? – дедим.

– Турсун Али, Озод ака сизнинг руҳия-
тингизни кўтарди-ку, аммо шеърларингизни 
берсак, жуда кўп тенгдошларингиз шеърла-
рини опкелавериб, бошимизни қотиради-да! 
– деди. – Сиз, яхшиси, шеърий таржималар 
қилиб беринг. Хоҳланг, япон, хитой, веът-
нам шеъриятидан... Ҳақиқатан ҳам, сизнинг 
шеъриятингиз уларнинг шеъриятига уйқаш. 
Маъқулми?

Ўйлай-ўйлай, япон шеъриятидан намуна-
ларни рус тилидан таржима қилиб, журнал 
таҳририятига топширдим. Таржималарим 
муҳаррирларга маъқул бўлганини эшитиб, 
суюндим. Орадан кўп ўтмай, корректуралари-
ни ўқиётганимда, қарасам, ўзимнинг беш қа-
торли бир шеърим ҳам қўшилиб кетган экан. 
Журналнинг масъулларига айтдим. “Яхши, 
олиб қўямиз”, дейишди. Лекин, ёдларидан 
кўтарилганми, таржималарим қатори ўз шеъ-
рим ҳам журналда эълон қилинди.

Ажаб, гоҳо ўша муборак таржималарни эс-
ласам ёки “Жаҳон адабиёти” журналига кўзим 
тушиб қолса, адабиётимизнинг чин фидойиси 
Озод акамизнинг қизғин нафасларини жону 
дилимда туяётгандай бўлавераман.

турсун алИ.

бугунги кунда юртимизда 
бир ёқимли анъана шаклланиб 
бормоқда. бу ҳам бўлса, халқи-
мизга хос миллий қадриятларни 
юксалтириш учун олиб бори-
лаётган саъйи-ҳаракатлардир. 
жумладан, «Илмдан бошқа на-
жот йўқ, бўлмагай ҳам» шиори 
остида амалга оширилаётган ки-
тобхонлик маъданиятини ривож-
лантиришга қаратилган хайрли 
ташаббусда тижорат банклари 
ҳам фаол қатнашмоқда. хусусан;

халқ банкИ 
Халқ банкининг ҳомийлик маб-

лағлари ҳисобидан пойтахтимиз-
нинг барча туманларида маҳалла 
кутубхоналари ташкил қилинди. 
Алоҳида дизайн билан жиҳозлан-
ган ва  ҳар бири 500 турдаги 1000 
донадан ортиқ янги китоблар билан 
тўлдирилган кутубхоналар Маҳалла 
фуқаролар йиғини биносида таш-
кил этилган. Ундаги адабиётларни 
саралашда аҳолининг турли ёшдаги 
вакиллари қизиқишлари ҳисобга 
олинган. Мазкур хайрли ташаббус, 
айниқса, ўқувчи ёшларни қувон-
тирди. Сабаби, улар энди уйлари-
дан узоқ бўлмаган манзилдаги бой 
кутубхонадан фойдаланишлари 
мумкин.

аСакабанк аж
Асакабанк кўмагида ҳам таш-

кил этилган кутубхоналардаги 

маънавий дурдоналар фуқарола-
римизнинг онги ва қалбига маъ-
рифат зиёсини улашишга хизмат 
қилиши табиий.

Банкнинг ташаббуси билан пой-
тахтнинг “Оқ тепа”, “Зафаробод”, 
“Дамариқ”, “Ракат” каби маҳаллала-
рида кутубхоналар ташкил этилди. 
Ушбу маърифат масканларида бар-
ча ёшдаги маҳалла аҳли қизиқиши-
га мос ўзбек ва жаҳон адабиётининг 
нодир асарлари жамланган бўлиб, 
бугунги кунда ушбу кутубхоналар 
одамлар билан гавжум.

Асакабанк кўмагида ташкил 

этилган ушбу кутубхоналардаги ки-
тоб жавонларини тўлдириб турган 
маънавий дурдоналар аллақачон 
маҳалла ёшларини онги ва қалбига 
маърифат зиёсини улашишни бош-
лаган.

Банкларнинг ҳам бу амалий 
ҳаракатда фаол қатнашиши мам-
лакатимизда китобхонликни омма-
лаштириш борасида олиб борила-
ётган ишлар кўлами ва уларнинг 
ҳаётий эканлигидан далолатдир. 

тоштемир худойқулоВ,
“Ўзбекистон овози” мухбири.

банклар зиЁ масканларини 
ташкил ЭтмОŠда

Субсидия даромади 
юšори бўлмаган фуšаро 
ёки оилаларга берилади

Қонунчиликка кўра, уй-жой сотиб олиш ёки якка тартибдаги уй-жой-
ларни қуриш ва реконструкция қилиш учун субсидия даромади юқори 
бўлмаган ва уй-жой шароитларини яхшилашга муҳтож бўлган фуқаро-
ларга ажратилиши белгиланган.

Бунда, қонунчилик ҳужжатларига мувофиқ аниқланиши мумкин бўл-
ган ўртача ойлик даромадлар миқдори қуйидагича бўлганлар даромади 
юқори бўлмаган фуқаро ёки оила деб ҳисобланади:

Қорақалпоғистон Республикаси ва вилоятларда белгиланган меҳнатга 
ҳақ тўлашнинг энг кам миқдорининг 2,7 бараваридан 8 бараваригача (2 
млн 835 минг сўмдан 8 млн 400 минг сўмгача);

Тошкент шаҳрида белгиланган меҳнатга ҳақ тўлашнинг энг кам миқ-
дорининг 2,7 бараваридан 9,2 бараваригача (2 млн 835 минг сўмдан 9 
млн 660 минг сўмгача).

Маълумот учун: бугунги кунда меҳнатга ҳақ тўлашнинг энг кам миқ-
дори 1.050.000 сўм.

Бир одамнинг бутун оламини, унинг қалб 
қирраларини ўрганиш анча мушкул. Гарчи 
тақдир тақозоси билан бирга ишлаш, маълум 
бир мақсад атрофида бирлашиб фаолият 
кўрсатиш имконияти бўлганда ҳам унинг 
бутун оламини, кечинмаларини, феноменал 
жиҳатларини яхлит ҳолда ифодалаш қийин. 
Эҳтимолки, одамнинг жонзот сифатидаги 
энг мураккаб жиҳатлари ҳам ана шундадир. 
Чунки, ҳиссиётнинг, туйғунинг, ақл билан 
йўғрилиб кетган кечинмаларнинг доимий ўз-
гарувчанлиги ва ҳамиша ҳам ўзини тўлақонли 
намоён қилмаслиги, шундоғам мураккаб жон-
зот бўлган одамни яна ҳам мураккаблаштириб 
юборади. 

Барот Бойқобилов билан фақат бирга 
ишлаш жараёнидагина мулоқотда бўлдим. 
Афсуски, бу ҳамкорлик узоқ чўзилмади. 
1990 йилнинг охирларида “Мулоқот” жур-
нали таъсис этилди. Барот Бойқобилов унга 
Бош муҳаррир этиб тайинланди.  Мен “Совет 
Ўзбекистони” газетасида фаолият юритар 
эдим. Барот ака бир неча марта мени ҳузури-
га чақирди. Бирга ишлаш таклифини айтди.  
Оддий журналист учун анчагина қулай бўлган 
“лавозим”ларни таклиф этди. 

Мен Барот акани шоир сифатида,  албатта, 
анча йиллардан буён билардим. Талабалик 
йилларимизда унинг “Сонетлар” деган китоби 
нашр этилган. Ўқитувчиларимиз замонавий 
адабиёт ҳақида гап борганда Барот Бойқо-
биловнинг ушбу китобини ҳам тилга оли-

шарди. Анча ёқимли гапларни гапиришарди. 
Кейинчалик адабиётга бирмунча яқинлашган 
пайтимизда билдикки, Барот ака ўз овозига, 
ўз оҳангига ва ўз адолатига эга бўлган шоир-
лардан бири. У ўзбек адабиётида сонет жан-
рини ривожлантирди. Ҳатто, ўзига хос бадиий 
кашфиёт ҳам қилди. Ўн тўрт қатордан ибо-
рат  бўлган, мустақил шакл ва талаблардан 
иборат сонетнинг охирги қаторини кейинги 
сонетнинг биринчи қатори қилиб олиб, давом 
эттиришдек “сонетлар гулчамбарини” яратди. 
Бу адабиётда  Барот Бойқобилов кашфиёти 
эди. 

Барот аканинг эпик асарлари анча ўқиш-
ли, юкли, мағизли, ўзига хос салобати ва 
маҳобати бор бўлган улкан шеърий асар-
лар ҳисобланади. Ўзбекистон халқ шоири, 
Алишер Навоий номидаги давлат мукофоти 
соҳиби ўзбек халқининг битта фарзанди си-
фатида Алишер Навоийни жуда яхши кўрар 
эди. Ижодининг асосий қисми ҳам Алишер 
Навоийга бағишланган. Олтита достондан 
иборат Навоий ҳаётининг турли даврларига 
бағишланган достонлар туркуми фикримиз-
нинг ёрқин далили. 

Барот  Бойқобилов ижодкор сифатида 
нафақт шеърий, балки бадиий-публицистик 
изланишлар ҳам олиб борди. Бир қатор 
эссе сифат асарлари чуқур кузатишлар ва 
илмий-тарихий манбаалар асосида ёзилган 
йирик асарлари ҳам Алишер Навоийга бағиш-
ланган. У Ўзбекистонни жон дилидан севар 
эди. Ватан деган тушунча у учун бебаҳо қа-
дрият. Ўзи туғилган маконни жон қадар суяр 
экан, уни ўзидан ҳам баландроқ тутадиган 
ифодалар билан тушунтиришга ҳаракат қилар 
эди. Шундан бўлса керак, каттагина китоб-
ларидан бирини “Навоийнинг ватани” деб 
атади. Унинг учун назаримда Ўзбекистонни 
менинг ватаним дейишдан кўра Навоийнинг 
ватани дейиш ва Навоийга қиёслаш ватанни 
улуғлашнинг ўзига  хос кўриниши эди. 

Барот  Бойқобилов инсон ва шоир сифати-
да ўзига хос одам, бетакрор олам, қайсидир 
ҳолатларда ўзи билан ўзи келиша олмай, 
изтироблар оғушида яшар эди. Бу унинг 
ижодкорлиги туфайли эди, шекилли. Зотан, 
ҳақиқий ижодкор ҳамиша ўзини ўзи қий-
наб, азоблаб, ўзи билан ўзи келиша олмай 

яшайдиган жонзот. Лекин, Барот акада ана 
шу қалб тўлғонишлари, ички зиддиятлари 
оқимида ҳамиша адолат, қатъиятлилик, 
фавқулодда жасурлик, катта ташкилотчи-
лик, арбобларга хос бўлган бағрикенглик ва 
мурувватлилик фазилатлари яққол кўриниб 
турар эди. 

Дарҳақиқат, Барот ака катта арбоб эди. 
“Мулоқот” журнали ҳукмрон партия органи 
сифатида ташкил этилди. Унинг 8 та сони 
нашрдан чиққач мустақиллик эълон қилинди. 
Журнал мустақил нашрга айланди. Ҳомий-
лик қилаётган партия фаолияти тўхтатилди. 
Бундай машаққатли кун фақт “Мулоқот”нинг 
бошигагина эмас, кўпчилик нашрларнинг 
бошига ҳам тушди. Мустақил нашрни таш-
кил этиш осон эмас эди. Чунки, мамлакат, 
давлат мустақилликнинг дастлабки даврида 
жуда қийин ижтимоий, иқтисодий, маънавий 
вазиятга тушиб қолган эди. Барот ака ана 
шундай қийин шароитда журналнинг изчил 
нашрини ташкил этди ва мустақилликнинг энг 
номдор, нуфузли минбарига айлантира олди. 
Ҳеч иккиланмай айтиш мумкинки,  “Мулоқот” 
журнали  ўша даврнинг тилга тушган муаммо-
ли, залворли масалаларини кўтариб чиққан 
нашрларидан бири эди. 

Барот Бойқобилов чин маънодаги арбоб 
эди. Мамлакатдаги барча газета ва жур-
наллар моддий томондан қийин аҳволга 
тушиб қолган бир пайтда турли идоралар, 
вазирлик лар ва вилоятлар раҳбарлари билан 
тўғридан-тўғри гаплашар эди. Баъзан, улар-
ни таҳририятга таклиф қилар эди. Журнални 
сақлаб қолиш, уни доимий чиқишини таъмин-
лаш зарурлигини тушунтирар эди. Мен жур-
налнинг масъул ходимларидан бири сифатида 
айтишим мумкинки, бундай мулоқотларнинг 
кўпига гувоҳ бўлганман. Аслини олганда, 
Барот  ака гаплашган атоқли раҳбарлар идо-
раларининг ўзи ҳам молиявий жиҳатдан танг 
аҳволда эди. Бироқ битта журнални асраб 
қолиш миллат учун зарур эканлигини тушун-
тира олар эди. Натижада “Мулоқот” мунта-
зам, ғоят мазмунли, ўша даврнинг пешқадам 
нашрлари сифатида ўқувчиларга етиб борар 
эди. Бу Барот аканинг жуда катта ташкилот-
чилик қобилиятидан далолат берса, иккинчи 
томондан жамиятда, унинг элита қатламида 

Барот Бойқобиловнинг нақадар  юксак обрўси 
борлигидан далолат берар эди. 

Барот ака ходимларига меҳрибон, ҳамиша 
уларни қўллаб-қувватлайдиган, ҳатто, оила-
вий муаммоларини ҳал қилишга енг шимариб 
киришадиган раҳбарлардан бири эди. Бунинг 
учун одамда жуда катта қалб, бағрикенглик, 
ёшларга суянч бўлишдек меҳр-мурувват ке-
рак эди. Барот акада буларнинг бари бор эди. 

Мустақилликнинг дастлабки йилларида 
маошлар жуда камайиб, яшаш қийинлашиб 
қолган эди. Шундай пайтда Барот аканинг 
бағрикенглиги, ходимларни асраш фазила-
ти намоён бўлди.  Таҳририятда ишлайдиган 
ҳамма йигитларга ўша пайтда машҳур бўлган 
“Юлдуз” тикувчилик фабрикаси раҳбарига 
қўнғироқ қилиб, таҳририят ҳисобидан арзон 
нархларда костюм-шим тиктириб берди. Бун-
дай мисолларни кўплаб келттириш мумкин. 
Таҳририят ҳар бир  ходимининг ҳаёти, ке-
чинмалари, муаммоларидан хабардор эди  ва 
уларнинг ҳар бири билан суҳбатлашиб, ёрдам 
беришга ҳаракат қилар эди. 

Одам одамда. Уни билиб бўлмас экан. 
Барот Бойқобиловдан энг кўп фойдаланган, 
ўзи, оиласи, болалари муаммоларини у киши 
орқали ҳал этган нонкўрлардан бири унинг 
устидан ёзди. Тухматлар қилди. Айбловлар 
исботини топмади. Тузини тотиб,  туздонига 
тупурган номарднинг юзи қора бўлди. Бироқ, 
Барот  Бойқобилов  бундай хиёнатга дош 
беролмади. Сотқинлик ва мунофиқликнинг 
қурбони бўлди.  

Хотира ва қадрлаш кунида ўтганларни 
хотирлаб, руҳларини шод этиш, борларининг 
ҳурматини жойига қўйиш, эъзозлаш мавриди. 
Ана шундай муборак кунда, улуғ устозлар-
ни, мустақиллик учун курашганларни, катта 
ижодий мероси билан авлодларга хизмат 
қилаётган халқ фарзандларини эслаш, хо-
тирлаш, улар ҳақида фақат ижобий гапларни 
гапириш ҳаммамизнинг бурчимиз. Зотан, биз 
бугун яшаётган Янги Ўзбекистон шароитидаги 
саодатли ҳаётимиз айни шу ҳаётни қуриш йў-
лида умрини бағишлаганлар фидойилигининг 
натижасидир. 

нарзулла жЎРаЕВ,
сиёсий фанлар доктори, профессор.

Мўйноқ экология музейига 1984 
йили асос солиниб, дастлаб туман 
марказидан 20 километр узоқда 
жойлашган «Ушсай» овулида шифо-
кор Оринбай Есиркепов томонидан 
ўлкашунослик музейи бўлиб ташкил 
этилган. Давлат раҳбарининг Мўй-
ноқни ижтимоий-иқтисодий ривож-
лантириш борасидаги ташаббуслари 
ва Оролбўйи ҳудудига  туристларни 
кенг жалб қилиш чора-тадбирлари 
доирасида музей 2017 йили қайта 
таъмирланиб, ҳозирги кунда Қо-
рақалпоғистон Республикаси тарихи 
ва маданияти давлат музейининг 
филиали сифатида фаолият кўрсат-
моқда.

Музейдаги ҳар бир экспонат Мўй-
ноқ тарихи, маҳаллий аҳолининг 
турмуш тарзи, Орол денгизи, балиқ-

чилар ҳаётидан сўзлайди. Юқорида 
айтганимиздай, бу экспонатлар ора-
сида Қорақалпоғистон Республика-
сида хизмат кўрсатган санъат арбоби 
Рафаэль Матевосян ижодига тегишли 
ўнлаб ранг-тасвир асарларининг 
алоҳида ўрни бор.

Рассом Рафаэль Матевосян 1924 
йили Самарқанд шаҳрида таваллуд 
топган. Оиласи 1930 йилда Озарбай-
жоннинг Боку шаҳрига кўчиб ўтади. 
Рафаэль 1936-38-йилларда Каспий 
болалар денгиз флотилияси макта-
бида таълим олади. Иккинчи жаҳон 
урушида қатнашади. Урушдан сўнг 
1951 йилда Боку шаҳрида Aзим Aзим-
зода номидаги санъат билим юртига 
ўқишга киради. 1962 йилда у ижо-
дий сафар билан Қорақалпоғистон 
заминига келади. Айнан шу даврдан бошлаб рассом Матевосяннинг ҳаёти 

ва ижоди Орол денгизи билан ипсиз 
боғланади. У яратган 300 дан ортиқ 
асарлар маҳаллий ва халқаро кўргаз-
маларда намойиш этилган.

Рафаэль Матевосян Орол билан 
боғлиқ илк «Қумдаги кема» номли 
картинасини 1964 йилда чизган. 
Бунда рассом денгиз суви қуриб, 
қумда қолган кемани тасвирлай-
ди. Лекин ушбу картина жуда кўп 
танқидга учрайди. Чунки ўша пайт-
лари Орол денгизи қурий бошлагани 
тўғрисида гапириш тақиқланган эди. 
Рассом бу тақиққа қарши қатъият 
билан Орол оғриқларига бағишлан-
ган бебаҳо асарлар яратишда давом 
этган.

- Рафаэль Матевосяннинг бугунги 
кунда Мўйноқ экология музейида 7 
метр узунликдаги «Эски Мўйноқ» деб 
номланган панорамаси мавжуд. Ма-
тевосян уни ручкада батман қоғозга 
чизган. Ушбу картина учун бир йилу 
тўрт ой вақт сарфлаган. Мўйноқнинг 
олдин ярим орол бўлгани, орқа то-
мондан Орол денгизи ва ғарб томон-
дан канал билан қуршаб олингани 
тасвирланади. Шунингдек, асарда 
мўйноқликларнинг ўзига хос турмуш 
тарзи, кўча бўйлаб уйлар, Мўйноқ 
консерва заводидаги қизғин иш 
жарёни, «Ушсай» овули, балиқ қури-
тиш цехлари, ҳар бир хонадоннинг 

ёнида қайиқларнинг туриши, чиғалай 
қушлар ҳам акс этган, -дейди Мўй-
ноқ экология музейи илмий ходими 
Гавҳар Абдикаримова. - Бу карти-
нани музейга ташриф буюрганлар 
соатлаб томоша қилиб, ҳайратларини 
яширолмайдилар. Мутахассислар-
нинг таърифлашича, Орол денгизини 
ҳозирга қадар мўйқаламда ҳеч ким 
Рафаэль Матевосяндек тасвирлай 
олмаган.

Рафаэль Матевосянни Мўйноқ 
аҳли ўз қариндошидек қабул қи-
лишди, ҳурмат-эҳътиром кўрсатиб, 
унинг ижодини қўллаб-қувватлашди. 
Мўйноқлик Абдикерим Тилеуов унга 
ўз уйидан жой бериб, ижодкор учун 
неки шароит зарур бўлса, барини 
муҳайё қилган. Мўйноқликларнинг 
мана шундай бағрикенглиги, меҳмон-
дўстлиги учун ҳам Рафаэль бу ерга 
бўлакча меҳр қўяди.

- Рафаэль Матевосян Мўйноққа 
келганида энг дастлаб уни отам Аб-
дикерим Тилеуов кутиб олган, -дейди 
Абдижаббор Тилеуов. – Болалагимда 
Рафаэль оғанинг “Мўйноқ менга ёқиб 
қолди”, “Бу менинг иккинчи Вата-
ним”, деб айтганини кўп эшитганман. 
Биз унинг оиласи билан қариндош 
бўлиб кетгандик. 

Бугунги кунда Орол денгизи тў-
либ-тошиб турган даврда яшаган ва 
буни ўз кўзлари билан кўрган ёши 

улуғлар музейга келиб, рассом чиз-
ган картиналарни кўзда ёш билан 
томоша қиладилар. Бадиий қиймати 
баланд бу картиналар орасида, ай-
ниқса, «Вақт спирали» диққатимизни 
тортади. Айни асарда «Вақт спирал-
дек айлангани сингари Орол ҳам бир 
куни яна қайтади”, деган мужда бор. 

“Жасорат” медали соҳиби, рас-
сом Рафаэль Матевосян 2005 йили 
Ўзбекистон Бадиий академиясининг 
“Олтин медали” билан тақдирлан-
ган. У 2013 йили 89 ёшида Тошкент 
шаҳрида оламдан ўтади. Бугунги 
кунда довруғи дунёга кетган Савиц-
кий номидаги санъат музейи фондида 
рассомнинг етмишга яқин ижодий 
асарлари сақланмоқда.

 Рассомнинг “Орол денгизи яна 
қайтади” деган орзуси, мана ора-
дан йиллар ўтиб, қайсидир маънода 
рўёбга чиқмоқда. Орол денгизининг 
суви қуриган тубида ўрмонзорлар 
яратилмоқда. Яшиллик бор жойда 
ҳаёт бор, тириклик бор. Худди оби 
ҳаётдек.

 Жорий йил рассом Рафаэль Ма-
тевосяннинг таваллудига 100 йил 
тўлди. Ундан мерос қолган асарлар 
эса асрлар билан бўйлашишда давом 
этади.

Минажатдин қутлИМуРатоВ,
журналист.

ИНСОН, ШОИР, ШАХС.

Ўтган аСРнИнг 60-йИллаРИда МЎйноққа хИЗ-
Мат СафаРИ бИлан кЕлган МаШҲуР РаССоМ Ра-
фаЭль МатЕВоСян, таъбИР жоИЗ бЎлСа, қолган 
бутун уМРИнИ оРолга бахШИда қИлдИ. чункИ у 
ЎЗИнИнг қайноқ ИжодИнИ оРол дЕнгИЗИдан тоП-
ган ЭдИ. дЕнгИЗ тЎлқИнлаРИнИнг МаҲобатИ Ва 
гЎЗаллИгИ, кЕйИн-кЕйИн ЭСа чЕкИна боШлаган 
оРол СоғИнчИ унИнг аСаРлаРИга кЎчдИ. бугунгИ 
кунда МуСаВВИРнИнг кЎПлаб каРтИналаРИ МЎй-
ноқ ЭкологИя МуЗЕйИдан жой олган.

«мўЙнОŠ мЕнинг иккинчи Ватаним»

Красные параходы — қизил кемалар.

Солёные рыбы — дудланган балиқ.



қорақалпоғистон 
Республикаси 
хоразм

 + 25
 + 30

бухоро 
навоий

 + 30
 + 35

тошкент
Самарқанд 
жиззах 
Сирдарё

 + 28
 + 33

тошкент
шаҳри

+ 31
+ 33

андижон
наманган 
фарғона

+ 31
+ 33

қашқадарё 
Сурхондарё

+ 30
+ 35

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ: 100029, Тошкент, Мустақиллик майдони 5/3

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. Hajmi — 4 bosma taboq.

Gazeta haftaning chorshanba kuni chiqadi. «O‘zbekiston ovozi» materiallarini ko‘chirib bosish faqat tahririyat ruxsati bilan amalga oshiriladi.

Г — 537. 3497 nusxada bosildi.                      
Nashr ko‘rsatkichi — 220.   
t — Tijorat materiallari

Sotuvda kelishilgan narxda

Navbatchi: Ravshan SHODIYEV
Sahifalovchi: Bekzod ABDUNAZAROV

Бойсун туманининг “Бибиширин” маҳал-
ласида еттинчи бор ташкил этилган “Бойсун 
баҳори” халқаро фольклор фестивали бу йил 
янада кўтаринкиликда ўтди. Пурвиқор тоғлар 
бағрида баҳор нафасидан фусункорлиги 
ўн чандон ортган айни манзилга ЮНЕСКО, 
 Европа Иттифоқи каби халқаро ташкилотлар 
ҳамда дунёнинг қирқдан ортиқ давлатидан 
160 нафарга яқин олимлар, сайёҳлар, омма-
вий ахборот воситалари ходимлари ҳамда 
меҳмонлар ташриф буюрди. 

Шуни алоҳида таъкидлаш лозимки, та-
маддун бешиги ва тилсимотлар маскани 
ҳисобланган Бойсун 2008 йилда ЮНЕСКО 
томонидан Инсониятнинг номоддий маданий 
мероси Репрезентатив рўйхатига  киритил-
ган. Маданият вазирлиги, Туризм қўмитаси, 
Сурхондарё вилоят ҳокимлиги ва бошқа ҳам-

корлар томонидан ҳар икки йилда “Бойсун 
баҳори” халқаро фольклор фестивали ўтказиб 
келинаётгани дунё халқларини қадимий ма-
кон билан янада яқиндан танишиш имконини 
яратди.

Фестиваль доирасида Термиз давлат уни-
верситетида “Сурхон воҳасининг инсоният 
цивилизациясидаги ўрни: моддий ва номод-
дий маданият асослари” мавзуида халқаро 
илмий-амалий конференция ташкил қилинди. 
Шундан кейин  Бойсун кенгликларидаги май-
донда тантаналар бошланди. Тадбирда сўз 
олганлар “Бойсун баҳори” инсоният маданий 
ҳаётининг ўтмиши, бугуни ва келажагига 
дахлдор эканини, миллий қадриятлар ўзликни 
англашга хизмат қилиши ва бунда мана шун-
дай нуфузли анжуманлар муҳим аҳамият касб 
этиши таъкидланди. 

Сибизға ноласи, дўмбира садоси, доира 
жаранги, дутор оҳанги, най навосию кар-
най-сурнай овози байрам тароватига янада 
ўзгача шукуҳ бағишлади. Таниқли санъат-
корлар, хорижлик ҳамда маҳаллий фольк-
лор-этнографик жамоаларининг чиқишлари 
олқишлар билан қарши олинди.  

- Ўн кун олдин Сурхондарёга келгандик, 
“Сангардак” шаршараси, Деновдаги мад-
раса, Жарқўрғон минораси, Олтинсойдаги 
“Хўжаипок”, Бойсундаги “Хўжамайхона”, 
Шеробод туз кони ва бошқа мўьжизакор 
масканларда бўлдик, , – дейди Тожикис-
тон Республикасининг Мирзо Турсунзода 
шаҳрида яшовчи Муҳаммадюсуф Абдура-
имов. -  Биз – ўзбек ва тожик бир ўзандан 
сув ичган, тарихи, тақдири, илдизи туташ, 
қадриятларимиз бир-бирига яқин элмиз. 

“Бойсун баҳори” фестивалида иштирок 
этиб, бунга яна бир карра амин бўлдим. Уй-
имизга қувончли, унутилмас таассуротлар 
билан қайтяпмиз.

“Бойсун баҳори” доирасидаги тадбирлар 
хориж матбуотида, жумладан, Иордания, 
Бельгия, Марокаш, Саудия Арабистони, Рос-
сия, Ироқ ва бошқа қатор давлатлар нашрла-
рида мунтазам ёритиб борилди.   

Шундай қилиб, бир ҳафта давом этган 
навбатдаги “Бойсун баҳори” ниҳоясига етди. 
Фестиваль якунида турли йўналишлар бўйича 
ғолиб ва совриндорлар аниқланиб, қиммат-
баҳо совғалар, диплом ҳамда пул мукофотла-
ри топширилди.

абдумалик ҲайдаРоВ,
“Ўзбекистон овози” мухбири.

Бойсунда ³адимий наволар янгради

СуРхон гаВҲаРИ – бойСунда чанқоВуЗ СадолаРИ олаМ-
нИ тутИб, бахШИлаРнИнг жЎШқИн оВоЗИ чоР-атРофга 
жаРанг СочдИ. бИР тоМонда лаПаРу алЁРлаР аВж олган 
бЎлСа, боШқа таРафда бЕтакРоР РақСлаРга гуВоҲ бЎлИн-
дИ. МИллИй халқ ЎйИнлаРИ, СПоРт МуСобақалаРИ, МуРо-
СаСИЗ бЕллаШуВлаР, таоМлаР танлоВИ, ВаРРак СайлИ, 
ЗаРдЎЗлИк анжоМлаРИ, МИллИй лИбоСлаР наМойИШИ, 
ҲунаРМандчИлИк МаҲСулотлаРИ кЎЗгаЗМалаРИ ИШтИРок-
чИлаРга ЎЗгача кайфИят бахШ ЭтдИ.  

Ўзбекистон ХДП Хоразм вилоят 
кенгаши Боғот туманидаги 3-сон их-
тисослаштирилган мактаб интернат 
директори 
Эргаш ака худойнаЗаРоВнинг 

вафоти муносабати билан унинг оила  
аъзоларига, шунингдек, халқ депу-
татлари Хоразм вилоят Кенгаши ко-
тибияти мудири Алтибай Раджабовга 
турмуш ўртоғи 

Роҳатой аянинг 
вафоти муносабати билан чуқур 
ҳамдардлик билдиради.

“Ўзбекистон овози” газетаси таҳри-
рияти жамоаси таниқли ижодкор, Ўзбе-
кистон Республикасида хизмат кўрсат-
ган журналист

абдурауф қоРжоВоВнинг
вафоти муносабати билан оила аъзо-
лари ва яқинларига ҳамдардлик бил-
диради.

Ўзбекистон Халқ демократик пар-
тияси Тошкент шаҳар кенгаши 5 дона 
моноблок харид қилиш бўйича танлов 
эълон қилади.

Техник таснифлари:
Моноблок (Дисплей: 24" FULL HD 

IPS/ Core i3 – 12100,/ 8гб DDR4/ SSD 
512gb/ Web Cam, Bluetooth/ WiFi, 
клавиатура, мышка)

Тижорат таклифлари қуйидаги 
манзилда қабул қилинади: 

100135, Тошкент шаҳри, Бунёдкор 
шоҳ кўчаси, 50а-уй. 

Танлов савдоларида қатнашиш иста-
гини билдирган корхона ва ташкилотлар-
дан 2024 йил 23 май, соат 12.00 га қадар 
тижорат таклифлари қабул қилинади.

Маълумот учун телефон рақами: 
тел.: (71) 276-97-21

Моноблок 
хаРИд қИлИШ 

бЎйИча 
танлоВ

e`lon


